
-, Paling lama dalem tempo setenga boe-
lan, ini oeroesan penaloekan tentoe soeda
diatoer beres, biarlah Goan Swee tiada ber-
‘sangsi lagi dan Pin To teatoe tiada nanti
meroesakin kepertjajadn.”’

.Sedikit djoega Poen Swee tiada aken
bertjoeriga hati,” menjacet Ong Goan Swee,
otetapi, menginget  Tiauw Sian sepandjang
. brapa taon ini telah maloemken peprangan
zonder brentinja, boeat mana boekan sedikit
‘ongkos jang soeda digoenaken, pastilah dia-
poenja kas negri kebanjakan kosong belaka.
Maka kaloe ini kali dia maoce dateng me-
naloek, Poen Swee melaenken harep dia lan-
tas lepasken Hong Hoe Goan Swee serta
Goei Sian Hong kemari, berikoet sedikit
oepeti, itoelah soeda tjoekoep. Samentara
boeat barang - barang soembangan atawa
. 'vﬁetsenan pada Poen Swee poenja seantero
_pasoekan, itoelah boleh tracesa sama sekali.”

_.Ja, inilah djoega menjataken Goan Swee
v;;oen)a kemoerahan®dan kemoeliaén hati jang
terbesar,” berkata sang Todjin dengen me-
rasa terharoe, .samentara Pin To jang telah
mengambil tindakan dengen bertentangan
pada kehendakannja Toehan, boekanlah moes-
tail kapan Pin To hadepm keroesakan demi-
kian roepa.”

Sehabisnja oetjapken ini perkatadn, Sin
Boe Todjin lantas mengangkat kedoea ta-
ngar;nia boeat membri hormat lagi satoe
kali, langsoeng ia melajang naek ka oedara
jang dalem sekedjapan sadja sigra. djoega
soeda tiada tertampak bajgpgannja poela.
Dan tiada lama kemoedian, keliatanlah ia
soeda berada di kapalnja sendiri, disamboet
dengen roepa goembira oleh panglima. pang-
lima Hoan jang ada, sembari pada membilang
dengen berbareng katanja:

»~Sesoeda Koen Soe kena tertangkep, Siauw
Tijiang sekalian djadi tiada berdaja sama se-
kali boeat menoeloeng, tiada tace begimana
Koen Soe sekarang bisa balik poelang sen-
dixi 25

.Baeklah,”” kata Sin Boe Todjin, ,akoe
nanti toetoerken pada kaoeorang apa jang
soeda terdjadi, kaloe kita soeda berkoem-
poel di dalem pasanggrahan.*

Berbareng itoe, ini Koen Soe lantas ke-
loearken titah boeat poekoel tamboer aken
himpoenin sekalian panglima-panglima, jang
sesoedanja rata dateng berkoempoel: serta
membri hormat sebegimana peradatan oe-
moemnja kapan berdjoempa, Sin.Boe Todjin
lantas moelai tjeritaken dengen sedjelasnja,
bahoea Goan Swee ‘Ong Siauw Hoe dari

fihak Goan ampoenja goeroe dengen iapoe-
nja goeroe sendiri ada sobat baek, maka
baroesan tatkala dirinja kena tectangkep,
Ong Goan Swee perlakoeken padanja setjara
hormat dan loear biasa manisnja. Di sitoe
djoega lantas dibikin perdamean dalem hal
menaloek. Lebi djace Todjin poen menoe-
toecken tentang asal-oesoelnja Oh Pit Khaij
. jang sebenernja ada berasal darisaekor naga
jang toeroen mendjelma ka doenia, dalem
impian iapoenja badan aloes keloear melan-
tjong sampe di deket barisan kapal perang-
nja Goan Koen, serta kemoedian kena di-
boenoe binasa oleh Sian Hoag Him Houw.-
Koetika telah mendenger ini tjerita, Haan
Tjiang sekalian baroe sekarang mengarti
sebabnja marikapoenja Goan Swee menda-
dak mati di pembaringannja dengen bekas
‘pedang di lehernja. Begitoe djoega rata-rata
. pada mendjadi amat girang dan bersoekoer
apabila mendapet taoe iaorang selandjoetnja
boleh tracesa mengadoe djiwa poela sebab
bakal terdjadinja itoe penaloekan.
Kemoedian Todjin lantas serahken tjap
kebesaran Goan Swee pada sala satoe pang-
lima Hoan Tjiang jang tertoea dan djoedjoer,
bernama Tjian Lie Po, soepaja ia itoe bisa
mengepalaken semoea pasoekan jang ada dan

haroes tinggal berdiam di sini serta tiada
sekali boleh bikin pergerakan apa-apa, ker-
na Todjin sendiri hendak sigra brangkat ka
iboe - kota Tiavw Sian, mengadep radjanja
boeat atoer segala persediaéin aken dateng
menaloek.

Begitoelah setelah membri pesenan dengen
baek,#Sin Boe Todjin laloe melajang naek
poela ka atas mega, berdjalan mirip terbang
dengen pesat. Besok paginja,. sampelah ia
di itoe kota radja dari Tiauw Sian Kok dan
toeroen di betoelan loear pintoe Ngo Boen.

Koetika mana, djoestroe maha radja dari
Tiauw Sian, ada sedeng berdoedoek di tachta
keradjagn dengen dihadepin oleh sekalian
mantri- mantrinja, maka INgo Boen Khoa telah
masoek merapport katanija :

~Harep mendjadiken Long Tjoe ampoenja
preksa. Koen Sce Sin Boe Todjin sekarang
ada lagi menoenggoe di loear pintoe Ngo
Boen."” :

Adapoen ini Tiauw Sian Kok Ong ada
mempoenjai gelaran jang ia sendiri tjiptaken,
jaitoe ,Pak Hoa Ong”. la ada saorang jang
mempoenjai boedi-pekerti baek dan moecah
hati, tapi tjoema satoe tjatjat jang tiada bisa
disingkirken, jalah ini radja amat dojan ple-
zier, gila paras eilok, maka djoega itoe nama

.radja seratoes kembang” jang dipili olehnja,
soenggoe ada soeroep sekali. Ia telah ber-
oesia ampatpoeloe taon lebi.

Brapa hari berselang, ia telah trima kabar
tentang wafatnja iapoenja Goan Swee, Oh
Pit Khaij, begitoelah sampe ini waktoe ia
selaloe berada dalem kedoekaén, tiba - tiba
sekarang ia mendapet trima ini warta, hati-
nja djadi semingkin tiada seneng sebab men-
doega kedatengan sang Koen Soe ini tentoe
lebi banjak membawa kabar tiada baek; tapi
ia lantas keloearken titah boeat sigra silah-
ken sang Todjin masoek mengadep.

Setelah Sin Boe-Todjin masoek ka dalem
kraton dap mendjalanken kehormatan sebe-
gimana lajiknja, laloe disilahken berdoedoek
di satoe samping, baroelah ia menoetoerken’
satoe-persatoe apa jang telah kedjadian se-
lama maloemken paprangan terhadep Ong
Siauw Hoe, di mana fihakaja selaloe beroleh
kekalahan, oleh kerna iapoenja seantero il-
moe kesaktian dan Popwee dapet dipoenaken
serta dipetjaken oleh itoe Goan Swee moeda
dari Goan Tiauw. Djoega ia tjeritaken prihal
Oh Pit Khaij poenja semangat aseli soeda
keloear melantjong dalem mengimpi, sehing-
ga kena terboenoe:mati oleh Sian Hong
dari fihak moesoe. Lebi djace ia toetoerken

paling blakang koetika ia madjoe berhadepan
dengen moesoe soeda kena ditawan, tapi
Ong Goan Swee berbalik lakoeken padanja
dengen hormat, serta mengandjoerin boeat
menaloek.

.Ja,”" kemoedian Todjin melandjoetken bi-
tjaranja, , meliat dari i, ternjata Taij Goan
Seng Tjong sesoenggoenja ada satoe Tjin
Beng Thian Tjoe, maka keloear itoe satoe
Ong Siauw Hoe, jang mempoenjai kegagahan
serta kesaktian loear biasa, lagi poen berhati
sabar dan pemoerah. Menginget negri kita
bertaon-taon hadepin soeal peprangan, ten-
toelah kas negri banjak kosong, dari itoe
tiada minta diadaken barang - barang soem-
bangan atawa persenan ini-itoe bagi pasoe-
kannja, hanja melaenken ingin kitapoenja
pernjatain menaloek. Bahoea menilik masa
ini Tiong Goan ada poenja radja jang bi-
djaksana dan mantri jang djoedjoer, memang-
lah pantes boeat kita lantas menaloek, agar
soepaja tiada wengorbanken banjak djiwa
rajat negri.”’

»Dari doeloe Ko poen soeda merasa, ne-
gri kita mempoenjai sedikit soldadoe dan
panglima djoega koerang, tapi lantaran ber-
oelang - oelang dapet andjoerannja Oh Pit
Khaij jang meloeloe mengandel pada iapoe-

nja gaga - perkasa, sampe terdjadi itoe per-
gerakan baletentara,” berkata itoe radja dari
Tiauw Sian Kok, .sekarang sesoedanja kita
menampak kekalahan begini roepa, memang
tiada ada laen djalan lagi daripada maesti
menaloek.” i -

Sehabisnja berkata, baginda lantas prenta
iapoenja Thaij Kam aken moelai atoer dan
menjediaken barang- barang oepeti, samentara
Sin Boe Todjin soeda membilang poela;

_Biarlah Pin To sekarang lantas pergi ka
pendjara besar., boeat melepasken Hong Hoe
Keng dan Goei Tjin Tjong dateng kemari,
- sedeng Long Tjoe baek sekali prenta sedi-
aken satoe medja perdjamoean boeat kemoe-
dian mendjamoe pada mariva "

.Memang soeker bisa didapetken orang
jang begitoe bersetia dan poenja ketegoehan
hati sebegimana kedoea mantri itoe,” ber-
kata Pak Hoa Ong, ..Ko tentoe nanti per-
lakoeken marika dengen pantes dan hormat.”
. Kemoedian Todjin berdjalan keloear dari
- pintoe Ngo Boen, membawa bebrapa erang
pengiring dengen membekel doea stel pakean
dan kopiah model Tiong Goan, lantas me-
noedjoe ka itoe pendjara besar.

Pembesar pendjara menjamboet kedatengan
Todjin dengen sepantesnja serta silahken



— 1368 —

masoek dalem kantoran, di mana setelah
itoe pembesar membri hormat . setjara pera- -
datan oemoem kapan djoempaken orang jang -
berpangkat lebi tinggi. Todjin baroe menoe-
~toerken hal - hal jang berhoeboeng dengen
kedatengannja kemari, sed®g sekalian amb-
tenaar pemboeian koetika soeda mendenger
penoetoeran begitoe, iaorang lantas titah
orang-orangnja menjediaken aer mandi jang
ditjampoerin wewangian, serta berikoet itoe
doea stel pakean diantar masoek ka dalem
pendjara, boeat silahken Hong Hoe Keng
dan Goei Hoan mandi serta ganti pakean.

Adapoen kedoea kapala perang itoe, se-
dari terkoeroeng dalem boei, marika tetep
bersoempa aken tiada meloemerken kesetia-
annja biarpoen moesti alamin berbagi - bagi
siksadn dan selandjoetnja marika mendoega
tiada aken bisa meliat poela langit dan ma-
tahari. Tiba - tiba sekarang marika dapet
oendangan boeat mandi serta ganti pakean,
inilah soenggoe memerbitken keheranan besar
boeat marika. :

«~Kitaorang toch soeda poenja anggepan
tiada aken mendjadi manoesia poela,”’ kata
iaorang dengen berbareng, ,apa sebab se-
karang maoe kitaorang mengganti pakean?”

Cipier boei poen laloe menoetoerken hal-



— 1369 —

nja Oh Pit Khaij telah meninggal doenia
dan negrinja sekarang telah njataken hendak
 menaloek, maka Koen Soe soeda dateng
boeat mengoemdang kedoea panglima itoe
aken berlaloe dari sini, secta bersedia balik
poelang ka Tiong Goan.

Alangkah girangnja Hong Hoe Keng dan
Goei Hoan, sepecti marika rasaken itoe ke-
girangan ada tertjipta dari Toehan, kemoe-
dian iaorang membilang :

.Tiada njana sekali jang kitaorang masi
bisa hadepin itoe hari boeat balik poelang
ka Tiong Goan."”

Boeroe - boeroe iaorang mandi dan ganti
pakean, samentara Sin Boe Todjin soeda
dateng menyamboet sendiri dan sambil mem-
bri hormat ia berkata : :

.Di taon doeloe Pin To soeda oendjoek
perlakoean - perlakoean jang koerang pantes,
soenggoe itoelah ada tiada haroes sekali,
maka sekarang Pin To merasa sanget me-
njesel. Marilah kita lantas djoempaken Long
Tjoe jang lagi mengatoer barang - barang
oepeti dan kemoedian antar poelang Taijdjin
bersama-sama ka negri sendiri.”

Hong Hoe Keng dan Goei Tijin Tjong
menoeroet sadja orang poenja perkatadn, la-
loe bersama - sama keloear dari dalem pea-

djara dan masing- masing menoenggang koeda
jang soeda disediaken, langsoeng menoedijoe
ka pintoe Ngo Boen. Sesampenja di sana,
Sin Boe Todjin lebi doeloe masoek menga-
dep aken membri rapportan, sedeng Pak
Hoa Ong lantas prenta silahken Hong Hoe
Keng“dan Goei Tjin Tjong masoek dalem
kraton.

‘Kedoea kapala perang itoe setelah berada
dalem kraton, marika poen laloe membri
hormat dengen djatoken dirinja berloetoet
di tana. Tiauw Sian Kok Ong desgen lekas
toeroen ka tangga, angkat bangoenin kedoea
panglima itoe dengen tangannja sendiri, sem-
bari bersabda :

~Doeloe hari Ko telah kliroe mendenger
Oh Pit Khaij ampoenja asoetan, hingga per-
lakoeken Diji - wie Taijdjin koerang pantes,
menjesel sekarang rasanja soeda kasep. Ha-
replah soedi dimaifken.’ .

«Itoelah memang soeda takdirnja Sin ber-
doea poenja peroentoengan,”’ berkata Hong
Hoe Keng dan Goei Tjin Tjong. dengen
berbareng, ,begimanalah brani mendendem
pengrasadn apa- apa dalem hati. Sekarang
beroentoeng bisa balik poelang ka dalem
negri sendiri, Sin berdoea merasa bersoe-
koer tiada habisnja.”

Kemoedian Pak Hoa Oag laloe silahken
kedoea mantri itoe berdoedoek, sembari di-
soegoeken minoem aer thee, sedeng tiada
lama lagi Thaij Kam - Thaij Kam keliatan
telah menjediaken rapi seboeah medja per-
djamoean. Di mana, Tiauw Sian Ong dan
Sin Boe Todjin soeda temenin Hong Hoe
Keng dan Goei Tjin Tjong doedoek makan-
minoem. ;

.Siapakah namanja Tiong Goan ampoenja
kapala perang ini masa? jang soeda mem-
poenijai kebisada begitoe roepa,”’ menanja
Hong Hoe Keng pada sang Koen Soe di
waktoe lagi doedoek hadepin perdjamoean.

.Jalah Goan Swee Oag Siauw Hoe, jang
beroesia belon tjoekoep doeapoeloe taon dan
berasal dari keloearan Boe Tjiong Goan.
Diapoenja ilmoe rerang ilmoe kesakt an
dan Popwee, antero ada amat Lihaij " De-
mikianlah tjeritanja Sin Boe Todjin, .begitoe
djoega masi ada lagi satoe Tjo Sian Hong.
Him Hauw, berserta Joe Sian Hong, Wie
Jong Tat, masing - masing poen beroesia di
antara doeapoeloe taon lebi-koerang, marika
ini poenja kegagahan dan ketjerdikan baroes
dikagoemin. Sedeng selebinja panglima-pang-
lima laennja djoega kebanjakan masi beroesia
amat moeda, serta satoe persatoe poen tiada

maoe kala tentang gaga-perkasanja.”

Lebi djace, Todjin poen tjeritaken dengen
ringkes segala kedjadian di medan perang,
samentara Hong Hoe Keng setelah mende-
nger habis orang poenja penoetoeran, laloe
ia membilang pada Goei Tijin Tjong:

~Soenggoe beroentoeng itoe orang-orang
toea jang mempoenjai poetra begitoe gaga-
pérkaSa, samentara kitaozang traloepoet moesti
merasa maloe sendiri.”

-Ja,”” berkata Goei Tijin Tjong, .inilah
njata ada redjeki besar dari baginda keizer,
maka telah moentjoel anak-anak moeda jang
kosen boeat membela negri dan tentoe sadja
tiada bisa dipandeng setjara 'sembarangan.”

Seteroesnja orang doedoek makan-minoem
sampe hari moelai tjondong ka barat, baroe-
lah: perdjamoean itoe ditoetoep. Pak Hoa
Ong minta sang Koen Soe antarken Hong
Hoe Keng berdoea dateng di Kong Koan
boeat menginep, serta memesen aken orang-
orang di sitoe berlakoe hormat can ati- ati
pada kedoea panglima terseboet.

Berselang ampat hari kemoedian, barang-
barang oepeti soeda disediaken rampoeng,
serta termoeat dalem ampat grobak, berikoet
djoega 100 000 tael perak oewang contant

boeat kasi persen pada Goan Koen rata rata.
<



- 1373 —

"Lebi djace poen ada disediaken bebrapa
banjak barang- barang soembangan boeat
Hong Hoe Keng dan Goei Tjin Tjong.

Dalem begitoe, Sin Boe Todjin telah me-
ngadep pada Pak Hoa Ong sembari meng-
hatoer katanja:

»Jang Pin To soeda bikin banjak keroe-
sakan pada balatentara dan panglima pang-
lima, itoelah boekan ada kedosain ketjil sa-
dja. Maka sekarang setelah antarin ini barang-
barang oepeti boeat pergi njataken menaloek.
Pin To nanti teroes balik poelang ka goe-
noeng boeat landjoetken pertapaédn, serta
tiada kombali lagi di sini. Dari itoe, moehoen
Long Tjoe oetoes djoega satoe mantri becar
boeat ikoet pergi bersama sama Pin To, agar
oeroesan di blakang bisa berdjalan beres.”

Pak Hoa Ong djadi amat terprandjat se-
telah mendenger itoe perbilangan, dengen
aermoeka bersorot goerem baginda bersabda:

sKala dan menang, soeda djamaknja ter-
djadi sewaktoe maloemken peprangan, begi-
mana tjoema lantaran ini satoe sebab, Koen
Soe soeda begitoe tega hati boeat tinggal-
ken Ko balik kombali di goenoceng?"”

. Tiong Goan mempoenjai radja jang adil
dan bidjaksana,” berkata Sin Boe Todjin,
.sekarang Long Tjoe dengen sedjoedjoernja

hati soeda menaloek, di blakang hari kapan
ada terdjadi hal-hal jang soeker dan soeal-
soeal jang mengantjem, toch ada baginda
keizer dari Goan Tiauw jang boleh diboeat
andelan dan bantoeannja. Pin To berdiam
di sini djoega tiada ada goenanja, biarlah
lantas balik poelang di goenoeng boeat me-
neroesken pertapadn, maka Long Tjoe dja-
nganlah menahan poela.”

Meliat sang Koen Soe poenja niatan pergi
soeda tetep. Pak Hoa Ong poen merasa tiada
perloe menahan poela, apabolehboeat ia ka-
boelken itoe permintaidn dan keloearken titah
boeat Hoe Ma, Tan San Jan, nanti ikoet
pergi bersama-sama.

Besok paginja, Sin Boe Todjin dan Hoe
Ma, Tan San Jan, soeda silahken Hong
Hoe Keng dan Goei Tjin Tjong menoeng-
gang koeda, samzntara bebrapa banjak sol-
“dadoe Hoan Koen dengen menjoeroeng itoe
grobak-grobak barang oepeti, toeroet brang-
kat keloear dari kota radja. Dari mana ke-
moedian orang toeroen di kapal langsoeng
berlajar menoedjoe ka laoetan, jang kira-kira
liwat sembilan hari ampoenja tempo, ini ka-
pal telah sampe di dalem moeara Saij Tjoe
Khauw dan disamboet dengen selajiknja oleh
sekalian panglima Hoan Tjiang, serta dia-

daken pesta perdjamoean boeat membri sla-
met dateng. :

Begitoelah dengen zonder memboeang tem-
po lagi, di pagi dari hari kadoea itoe kapal
langsoeng meneroesken perdjalanannja, ber-
lajar keloear dari moeara terseboet menoe-
djoe ka pasanggrahan aer dari fihak Goan
Koen dan brenti apabila soeda berantaradn
tiada brapa djaoe poela.

Ong Goan Swee koetika mendapet denger
ini warta, sigra djoega ia prenta keloerken
seboeah kapal ketjil boeat menjamboet, ma-
ka terlebi doeloe Sin Boe Todjin jang toe-
roen ka itoe kapal teroes dateng ka pasang-
grahan Goan, di mana Ong Goan Swee te-
lah keloear menjamboet, serta silahken ber-
doedoek dalem tjara antara tetamoe dengen
toean roema, tetapi Sin Boe Todjin hanja
‘mengambil tempat doedoek di satoe samping.

Setelah orang minoem setjangkir thee jang
disoegoeken, sang Koen Soe poen laloe me-
noetoerken halnja iapoenja Long Tjoe soe-
ka menaloek dengen njataken kemenjeselan-
nja hati lantaran meodenger asoetannja Oh
Pit Khaij, berikoet ini ada diantarken ber-
bagi-bagi barang oepeti, begitoepoen Hong
Hoe Goan Swee dan Goei Sian Hong se-
kalian ada toeroet poelang kemari.

Siauw Hoe prenta orang aken lebi doeloe
pergi oendang Tan San Jan dateng ber-
djoempa, siapa koetika soeda berada dalem
pasanggrahan hendak djalanken kehormatan
berdjoempa dengen berloetoet, tapi Siauw
Hoe boeroe-boeroe madjoe ka depan angkat
bangoenin padanja, sambil silahken berdoe-
doek di samping kanan.
 Kemoedian Tan San Jan lantas persem-
bahken itoe soerat menaloek berikoet tjatetan
dari adanjaa barang - barang oepeti: Ong
Goan Swee poen lalce trima itoe semoea
dan simpen socrat menaloek dengen baek,
sedeng soerat tjatetan dari adanja barang-
barang di serahken pada Him Hauw, sam-
bil titah ia itoe bersama Hek Eng Lam bo-
leh sigra toeroen ka kapal aken lakoeken
pemereksadn serta trima betoel itoe semoea
barang satoe pérsatoe menoeroet tjatetannja.

Sesoeda itoe, Siauw Hoe laloe titah lagi
aken sigra silahken Hong Hoe Goan Swee
dan Goei Sian Hong dateng bertemoe, se-
deng tempo Hong Hoe Keng serta Goei .
Hoan soeda dateng ka pasanggrahan, Ong
Siauw Hoe boeroe-boeroe madjoe ka depan
djatoken dirinja berloetoet di papan kapal
sembari menangis katanja:

»Anak jang doerhaka soeda tiada bisa lebi

siang dateng menoeloeng Hoetjin balik poe-
lang ka negri sendiri, itoelah ada soeatoe
kedosaidn Poethauw jang amat besar mele-
bihin tingginja goenoeng.”

Wie Jong Tat djoega soeda madjoe ber-
loetoet di hadepan Goei Tjin Tjong, tapi
dengen soeara mirip bisikan ia membilang
katanja : ;

»~Ajah liat, anak sekarang ada menjaroe
pakean lelaki, dari itoe, biarlah Hoetjin dja-
ngan kesoesoe pandeng seperti satoe anak
prempoean, kerna koeatir di kapal nanti bisa
menerbitken hal-hal jang koerang baek.”

Diam-diam Goei Hoan merasa bersoekoer
dalem hatinja, bahoea iapoenja poetri bisa
mempoenjai ambekan dan semangat jang be- -
gitoe besar, hingga tiada kala dari kebrani-
annja satoe lelaki sedjati. Samentara itoe,
Goei Jong Pioe poen soeda dateng membri
hormat pada sang Pek Hoe, masing-masing
dengerken soeara tangisan keras sambil sa-
ling berpeloekan.

Sampe di itoe koetika, sekalian panglima-
panglima baroe mendapet taoe bahoea ma-
rikapoenia Goan Swee sebenernja ada Hong
Hoe Siauw Hoa, dan Joe Sian Hong, Wie
Jong Tat, ada poetra dari Goei Tjin Tjong.
Sedeng Sin Boe Todjin dan Tan San Jan

berbareng telah madjoe ka depan, mengha-
toerken slamet sembari berkata :

.Oh, soenggoe soeker bisa dnketemoeken
seperti Goan Swee, ajah dan poetra, kedoea-
doeanja dari gelaran Boe Tjiong Goan.pada
mendjabat kebesaran Taij Goan Swee.”

Sekalian panglima - panglima itoe laloe
oendang Hong Hoe Keng berdoedoek di
atas, kemoedian satoe-persatoe lantas dateng
berdjoempa serta djalanken kehormatan se-
lajiknja. Begitoelah Hong Hoe Keng keliatan
telah mengambil tempat doedoek paling tinggi,
sedeng Todjin dan Hoe Ma disilahken ber-
doedoek di kedoea samping.

Itoe tempo, Hong Hoe Tiang Hoa djoega
telah dateng djoempaken sang ajah. jang
sesoedanja mendjalanken kehormatan lantas
berlaloe poela dari sitoe aken balik poelang
di kapalnja sendiri. ¥

Ong Goan Swee lantas prenta keloearken
itoe oewang soembangan dari Tiauw Sian,
anteronja dibagi rata pada semoea balaten-
taranja, sedeng ia sendiri tiada aken mene-
rima sepeser - boeta. Begitoepoen pada se-
moea Hoan Koen jang menaloek, masing-
masing dikasi persen satoe tael" perak. Se-
moea orang pada bersorak kegirangan dan
bersoekoer atas Ong Goan Swee ampoenja

kedjoedjoeran serta kemoerahan hati.

Samentara itoe, Goan Swee bersama ajah-
nja dan sekalian panglima ada doedoek ma-
kaa-minoem dengen Sin Boe Todjin dan Tan:
San Jan, sedeng apabila merasa soeda tjoe-
koep kenjang, Todjin dengen Tan San Jan la-
loe bangoen berdiri seraja berpamitan katanja

.Banjak trima kasi atas Dji-wie Taij Goan
Swee ampoenja boedi - ketjintadn, sekarang
sesoedanja kitaorang minoem mabok dan
makan kenjang, pauteslah sigra berlaloe, bi-
arlah di laen hari sadja kitaorang dateng
poela boeat mengantar djalan.”

.Kaloe begitoe,” membales Hong Hoe
Keng, ,hareplah dimaifken kaloe sadja kita
orang ada berlakoe koerang hormat.”

Berbareng itoe, semoea orang poen toeroet
bangoen berdiri dan mengantar pada Todjin
serta sang Hoe Ma, sampe toeroen di kapal
" ketjil boeat dateng ka kapalnja sendiri. Se-
deng Siauw Hoe djoega tiada loepa telah
prenta antarken poelang itoe semoea kapal-
kapal perang Tiauw Sian jang dapet dire-
boet, berserta sekalian Hoan Koen jang me-
naloek, serahken dengen betoel pada Sin
Boe Todjin. :

' Samentara itoe, kedoea Goan Swee ini
kombali soeda dateng doedoek makan-minoem

bersama sekalian panglima - panglimanija,
teroes - meneroes sampe sore baroelah itoe
pesta pardjamoean jang goembira ditoetoep,
sekalian orang pada boebaran, sedeng Hong
Hoe Goan Swee lantas moendoer masoek
ka dalem kapal besar, doedoek berkoempoelan
' dengen iapoenja poetra dan poetri.

i sitoe, sang ajah moelai menoetoerken
satoe-persatoe tentang hal ia madjoe perang
dan kena ditawan oleh moesoe, serta me-
panggoeng berbagi-bagi siksadn dan keseng-
saradn di dalem pendjara bersama Goei Hoan.

.Dan, apa sebab sampe ini hari sri-baginda
baroe gerakin balatentara bantoean kemari?”
Lebi djace Hong Hoe Keng menanja, .serta
kapankah anakkoe soeda perolehken itoe ge-
laran Tjiong Goan, djoega tjara begimana
lantas bisa diangkat mendjadi Goan Swee?"

.Oh, djadinja Hoetjin masi belon menge-
tahoei kitapoenja roema-tangga tertjere-bere
sedeng harta poen loedes, demikian djoega
- orangnja mirip seperti dari djalanan kematian
mendapet kehidoepan 7

. Tetapi,” berkata Hong Hoe Keng dengen
terprandjat, ,.akoe toch melaenken tiada ber-
oentoeng soeda kena ditawan oleh sebab
ilmoe siloeman, boekanlah lantaran meloeloe
tiada mempoenjai kebisain, biarpoen boeat

itoe. akoe bisa dibilang ada berdosa, tapi
toch tiada moesti sampe merembet seisi roe-
ma-tangga

Ong Siauw Hoe lantas tjeritaken sedje-
lasnja prihal begimana San Tong Soen Boe
telah membri rapportan perkara menaloek
Tiauw Sian, serta hendak membawa pasoe-
kan moesoe boeat balik menjerang Teng
Tjioe ; begimana baginda soeda pertjaja itoe
rapportan dan kirim oetoesan boeat menang-
kep seisi roema; begimana le Siang Keng
telah mengirim soerat resia boeat mewarta-
ken itoe kedjadian, maka ia sendiri bersama
Loe Tiong lari minggat dari roema dengen
niatan hendak menoempang pada Hoan Joe,
tapi di perdjalanan sebab kemaleman soeda
noempang nginep di roemanja Him Hauw,
siapa kemoedian menahan boeat ia berdiam
‘teroes di sitoe, serta mengangkat Ssoedara
satoe sama laen, blakangan marika bersama-
sama pergi ka Oei Hok San boeat menoen-
toet ilmoe kesaktian dan achirnja trima titah
goeroenja toeroen goenoeng boeat membela
negri; begimana Lee Peng Po soeda ma-
djoeken voorstel aken mentjari orang-orang
gaga, dari maoa ia sendiri telah perolehken
toe gelaran Boe Tjiong Goan dan diangkat
mendjadi Tjeng Tang Goan Swee, serta

maloemken peprangan dengen pasoekan Ti-
auw Sian. Lebi djaoe, Siauw Hoe poen:
tiada loepa menoetoerken halnja Him Hauw
kerna hendak membantoe padanja, hingga
kedjadian ia moesti terpisa mat: dari istrinja.

Apabila soeda mendenger itoe semoea pe-
noetoeran, Hong Hoe Keng djadi mengalem
katanija :

,Oh, soenggoe soeker bisa didapetken
orang sematjem Him Hauw, jang berbatin
begitoe moelia dan boediman, sedeng lan-
taran boeat goena kaoe, membikin dia sampe
tiada bisa menjaksiken sewaktoe istrinja hen-
dak menoetoep mata.”

Kemoedian sang ajah balik menanja pada
Tiang Hoa:

.Dan begimana kaoe bersama iboemoe
bisa tinggal slamet dengen tiada koerang
soeatoe apa?”’ i

Siotjia poen ' laloe menoetoerken prihal
menjerahken marikapoenja harta-benda pada
roema berhala, sedeng ia bersama iboenja
ditawan oleh oetoesan baginda, tapi koetika
hendak dibawa ka kota radja, selagi melaloei
goenoeng Tjoei Taij San, telah ditoeloeng
oleh Wie Jong Tat dan dibawa tinggal di
atas goenoeng, dengen mengakoe iboe pada
Ie Sie dan mengangkat soedara dengen di-

vinja. Ini semoea satoe-persatoe Tiang Hoa
telah menjeritaken seterangnja.

Apabila mendenger habis itoe penoetoeran,
Hong Hoe Keng oendjoek roepa tiada se-
neng, seraja berkata poela:

.Nijatalah iboemoe soeda berboeat satoe
perboeatan jang amat tersesat, pantesnja i
koetika telah terampas oleh kawanan begal,
djangan sajang mengorbanken djiwa, masa-
kah begitoe gampang maoe tempatken diri
di antara golongan orang-orang jang ternama
boesoek, di mana lelaki dan prempoean saling
tjampoer - baocer tiada keroean. Ach, inilah
ada soeatoe kehinaidn bagi nama kehormatan
familie kita.”

Meliat itoe waktoe di samping marika ti-
ada ada laen orang, Siotjia lantas menerang-
ken halnja Goei Jong Go telah menjamarken
dirinja sebagi orang lelaki dan mendjadi ka-
pala brandal dari Tjoei Taij San dengen
mengandoeng niatan mengoempoelin bala-
‘tentara aken kemoedian menoeloeng ajahnja.

,Oh,” berkata Hong Hoe Keng sambil
manggoet - manggoetin kapalanja serta me-
moedji-moedsi, .tiada njana sekali Goei Tjin
Tjong poenja poetri jang begitoe kosen dan
bernjali besar! Gadis demikian, djarang ter-
dapet biarpoen sedari djeman poerbakala.

Tetapi, begimana sri - baginda bisa begitoe
gampang toemplekin kepertjajainnja, maoe
keloearken titah panggil menaloek padanija ser-
ta idzinken mengikoet madjoe di peprangan?”’

Sebelonnja menjaoet ini pertanjain, Siotjia
lebi doeloe memesen pada sang ajah katanja:

+Goei Sie tentoe aken merasa koerang
merdika bertjampoeran dengen sedjabatnja
lelaki, kapan resianja diketahoei orang banjak-
dari itoe kaloe bertemoe dengen dia, biarlah
Hoetjin bisa berlakoe seperti orang jang tiada
kenal asal - cesoelnja, hanja teroes anggep
sadja dia sebagi Wie Sian Hong.”

»Ja, inilah memang ada betoel sekati, akoe
tentoe selandjoetnja aken belaga seperti orang
tiada taoe. Tetapi dia itoe toch lebi doeloe
soeda membinasaken oetoesan baginda serta
sebagian besar soldadoe negri, apa sebab
baginda tiada kirim. pasoekan boeat mem-
basmi itoe kawanan, malah berbalik soeda
maoe trima menaloek ?”

Tiang Hoa menoetoerken poela halnja
Lauw Ke Pek tawarken dirinja sendiri mem-
bawa pasoekan dateng memoekoel Tjoei Taij
San, tapi kena tertangkep serta menoelis soe-
rat pengakoean dan laen-laen sebaginja.

~Sedari kapan Lauw Ke Pek soeda men-
djabat pangkat serta bisa membawa : bala-

tentara keloear perang?”’ tanja lagi Hong

Hoe Keng.

Kombali Siotjia moesti tjeritaken riphal
Beng Lee Koen lakoeken pengamoekan dan
boeang diri sendiri dalem soengi, lantaran
mana Lauw Ke Pek djadi dateng ka kota
radja serta mendjabat pangkat negri.

,Ach, betoel djarang bisa dapetken satoe
gadis seperti Beng Sie jang begitoe setia
dan keras hati, sedeng matinja itoe soeng-
goe amat ketjiwa,” demikianlah berkata Hong
Hoe Keng dengen aermata jang djato ber-
tjoetjoeran serta menanja kombali, .tapi kaoe
masi belon bilang halnja- Wie Jong Tat jang
soeda berboeat kedosadn begitoe besar, toch
masi dapet trima panggilan menaloek dari
baginda keizer?"

»Boeat itoe satoe hal, memang lebi doeloe
ada mendjadi soeatoe soeal jang soeker di-
petjaken,” djawab Ong Siauw Hoe, .baek
dioega ada Lee Peng Po jang soeda dengen
bersoenggoe - soenggoe hati menanggoeng
voorstel di hadepan sri-baginda, maka baroe-
lah itoe oeroesan bisa kedjadian.®
* ,Siapa itoe Lee Peng Po jang telah ber-
lakoe begitoe moer:’ah‘ hati terhadep oeroesan
kita 2" tanja poela sang ajah.

..Lee Peng Po bernama Koen Giok, alias

* Beng Tong, beroesia di antara toedjoe dan
delapanblas taon, keloearan dari Sam Goan,
jang dengen pesat sekali bisa menandjak ka
itoe kedoedoekan Peng Po Siang Sie,” saoet
lagi Siauw Hoe, ,.dia ada mendjadi mantoe
jang tersajang dari Joe Sin Siang, Nio Kam.
Dalem segala hal dia brani bitjara teroes-
terang dan atjap-kali membela familie Hong
Hoe ampoenja panasaran, serta berkerdja
soenggoe-soenggoe hati boeat kebaekan kita,
hingga boedinja itoe bisa dibilang besar se-
kali. Demikian djoega anak telah terpili oleh-
nja boeat gelaran Tjiong Goan.”

~Memang sekali itoe boedi dari Lee Beng
Tong tiada haroes diloepaken oleh kitaorang,”
katanja itoe orang toea dengen mengela na-
pas. .sebaliknja San Tong poenja Soen Boe,
Peng Djoe Tek, jang tiada kenal padakoe,
begimana soeda bisa masoekin rapportan se-
tjara memboeta boeat menjilakaken orang?
Amat bisa djadi ini semoea tentoe ada per-
boeatannja Lauw Tjiat saorang, sengadja
toekar rapportan palsoe aken mengeniaja ki-
ta seroema-tangga.”

Di sini, Siauw Hoe poen lantas menoe-
toerken halnja Lauw Tjiat jang setelah men-
dapet taoe iapoenja asal-oesoel jang sedjati,
lantas kirim soerat boeat bersekoetoe dengen

fihak moesoe aken bikin tjilaka padanija, ber-
oentoeng sekali orang jang membawa soerat
berikoet semoea boektinja dapet ditangkep
oleh Wie Jong Tat.

Kemoedian Siauw Hoe laloe ambil keloear
itoe soerat dari Lauw Tijiat. boeat Oh Pit
Khaij, serta soerat pengakoeannja Lauw Ke
Pek, oendjoekin pada sang ajah. Sedeng
Hong Hoe Keng setelah membatja habis itoe
semoea, ia berkata dengen- girang:

.Kaloe baginda soeda membatja ini soerat,
familie Lauw seroema-tangga tiada ampoen
lagi pasti aken hadepin kemoesnaian. Tetapi
lebi doeloe.haroes setjepetnja masoekin rekest
soepaja lantas bisa dilakoeken penangkepan,
kaloe tiada, kapan dia itoe lebi siang bisa
mendapet taoe ini kedjadian, pastilah dia aken
dapet kesempetan bikin persediadn atawa
. menjingkirken diri.” :

s



XLIV.

Ong Siauw Hoe masoekin rekest penga-
‘doean atas dendeman sakit bati.
Goan Seng Houw berchianat,
menjilakaken seisi

 roema tingga.

Sjahdan itoe koetika, setelah berdiam se-
sadt lamanja Hong Hoe Keng kedengeran
membilang lagi pada anaknja:

..Bahoea setelah terang Lauw Tjiat ada
_ lakoeken ini perboeatan berchianat pada ne-
gri, haroeslah selekasnja lantas mengoetoes
saorang panglima brangkat dengen spoed ka
kota radja boeat merapportken hal itoe ka
hadepan sri-baginda, agar tiada sampe ter-
bit poela laen matjem gloembang heibat.”

Ong Siauw Hoe membenerken itoe per-
bilangan, samentara hari poen dengen tiada
merasa moelai mendjadi fadjar, itoe ajah dan
poetra laloe pada toeroen tjit njawak, ganti
pakean serta doedoek dahar pagi. 2

Demikianpoen Goei Tjin Tjong tadi malem,
jang baroe sadja bisa berdjoempa dengen
poetri dan keponakannja, tentoe djoéga ia-
orang traoeroeng telah doedoek berkoempoel,
satoe sama lsen saling menjeritaken apa
jang telah terdjadi berhceboeng dengen di-

rinja. Paling achir, Wie Jong Tat kombali
mewmesen pada ajahnja, soepaja pegang betoel
itoe resia dari penjamaran lelaki, aken ia
tiada sampe hadepin apa-apa jang koerang
enak dengen bertjampoeran dalem kapal.

Goei Tjin Tjong poen merasa amat ber-
soekoer bahoea poetrinja bisa mempoenjai
semangat begitoe roepa, berambekan besar
dan bernjali taba, hingga melebiken daripada
kebanjakan anak lelaki.

Apabila soeda terang tana, kitapoenja Goan
Swee toea telah berdoedoek. dalem pasang-
grahan, samentara sekalian panglima sesoe-
danja dateng mengadep laloe pada berdiri
baris di kedoea samping. Ong Siauw Hoe
ada bérdoedoek di pinggir.

Tiba-tiba Hong Hoe Keng dengen mem-
bawa iapoenja poetra dan poetri dateng di
‘hadepannja Wie Jong Tat, pada siapa ia
membilang : .

.Istrikoe serta poetrikoe telah menerima
Tjiang Koen ampoenja boedi- pertoeloengan
jang amat besar, pantes sekali Poen Swee
sekarang mengatoerken banjak trima - kasi.”

Berbareng oetjapken ini perkatadn, itoe
ajah bersama - sama kedoea anaknja, lantas
pada berloetoet di sitoe, sedeng Goei Tijin
Tjong dengen poetrinja djoega lekas toeroet

berloetoet sama-sama, sembari membales ka-
tanja : ‘ i

,Selagi berbareng hadepin seroepa keadaén,
memang wadijib sekali kedoea fihak saling
menoeloeng sebisanja! Tapi sekarang moesti
trima Lo Goan Swee bersama poetra dan
poetri ampoenja kehormatan begitoe besar,
tiadakah itoe bisa mengoerangken oemoernja
Siauw Tjiang berdoea 7’

Kemoedian sesoedanja kedoea fihak ‘saling
membri hormat poela, laloe pada bangoen
berdiri. Samentara itoe, Hong Hoe Keng te-
Jah mengadep lagi pada Him Hauw, seraja
berkata :

.Dengen Tjiang Koen poenja boedi-kedes-
mawanan, soeda trima menoempang anakkoe
djoega kemoedian atas andjoeran Tjiang Koen
menoentoet ilmoe pada orang sakti, baroe-
lah ini hari bisa berolehken kemenangan sam- :
poerna, sedeng ajah dengen anaknja dapet
poela bertemoe moeka, tapi sebaliknja telah
membikin Tjiang Koen moesti tertjere mati
dari istri sendiri. Sesoenggoenja boedi de-
mikian tiada bisa dibilang brapa besarnja,
maka ada pantes sekali moesti menerima ki-
ta.orang, ajah dan anak, poenja hormat.”

Kombali ajah dan anak ketiga orang itoe
sekarang djatoken diri berloetoet di hadepan

Him Hauw. Ini keadadn tentoe sadja mem-
bikin Him Hauw djadi berada dalem kegoe-
goepan, boeroe-boeroe ia poen tekoek loe-
toetnja sambil membilang:

oInilah semoea ada dari Lo Pek, Hian Te
dan Hian‘Moaij ampoenja pri-kesetiadn ser-
ta pri-keberbaktian jang telah menggerakin
Toehan mendjatoken berkah, sehingga bisa
mendiriken djasa begitoe besar, dari maaa
Siauw Tit poen aken rasaken pengoerniadn
boekan ketjil, kaloe sekarang moesti trima
kehormatan. begini, itoelah Siauw Tit mera-
sa terlaloe berat boeat memikoel.”

Begitoelah kedoea fihak itoe sesoeda saling
membri hormat, Siotjia lantas moendoer ma-
soek ka dalem, sedeng Hong Hoe Goan
Swee laloe prenta orang sediaken medja-
medja perdjamoecan, aken kemoedian doedoek
makan-minoem bersama sekalian panglima-
panglima, sebagi pesta peringetan atas mari-
kapoenja kemenangan. Di mana, orang mi-
noem dan makan dengen segala kegoembi-
rahan dan sampe sepoeas- poeasaja. Lebi dja-
oe, Goan Swee poen telah menetepken ba-
hoea lagi lima hari seantero pasoekan aken
lantas brangkat poelang, inilah membikin

tamba girangnja semoea balatentara dan ra-

me-rame bersorak dengen bernapsoe.

Itoe malem djoega, Hong Hoe Keng ber-
sama poetranja laloe mengatoer itoe fekest
tentang kombalinja seantero pasoekan, begi-
toepoen Ong Siauw Hoe bersama entjinja
mengatoer lagi satoe rekest pengadoean. a-
tas perboeatannja Lauw Tijiat, dalem mana;
dilampirken itoe soerat berchianat dari Lauw
Tjiat serta soerat pengakoean dari Lauw
Ke Pek :

Laen dari itoe, telah dtsedxaken satoe soe-

" rat rapportan boeat Lee Peng Po, dalem
mana ditoelis sedjelasnja tentang segala ke-
djadian di peprangan, begitoe djoega halnja
menangkep itoe soerat berchianat Lauw Tji-
Jat dan marika lagi madjoeken rekest penga-
doean. §ion

Besok paginja, Him Hauw laloe ' dipang-
gil dateng, pada siapa dipesen boeat sigra
memake seboeah kapal jang bisa berdjalan
tjepet, boeroe-boeroe brangkat ka kota ra-
dja, di sana lebi doeloe boleh dateng kete-
moe Lee Peng Po, kemoedian lantas me-
ngadep baginda keizer aken persembahken
itoe semoea soerat-soerat.

Samentara Him Hauw setelah menerima
soerat-soerat terseboet, sigra djoega ia toe-
roen di kapal, siang malem brangkat teroes
dengen spoed, sedikit sekali ia ambil tempo

boeat mengaso, ketjoeali kaloe merasa tjape
betoel-betoel.

Djalannja hari ada mirip melajangnja a-
nak pana, sebentar sadja orang sampe pada
itoe hari jang telah ditetepken boeat brang-
kat poelang. Sin Boe Todjin bersama Tan
San Jan telah dateng ka pasanggrahan Go-
an Koen boeat mengasi slamet djalan; di
mana, orang saling minoem tiga tjangkir arak
" boeat perpisadn, sedeng Hong Hoe Goan
Swee meminta aken Sin Boe Todjin dan Tan
San Jan traoesa mengantar lebi djaoe.

Achirnja di sitoe dilepasken tiga kali soe-
ara bom besar dan di antara soeara ge-
moeroehnja tamboer serta gembreng, ini pa-
soekan kapal-kapal perang dari Goan Koen,
sigra berlajar menoedjoe ka tenga laoetan.

Sin Boe Todjin bersama Tan San Jan i-
toe waktoe poen telah balik poelang di pa-
sanggrahannja.

~Hareplah Hoe Ma nanti soeka membri
rapportan baek di hadepan Long Tjoe, ba-
hoea Pin To dari 'sini teroes balik poelang’ ka
~ goenoeng boeat landjoetken pertapaén,”’

‘begitoelah kemoedian kedengeran Sin Boe

Todjin telah membilang pada Tan San Jan,
.dan Pin To tiada aken kombali lagi di kota
radja boeat berpamitan sendiri dengen Long

Tjoe.”

Selagi Tan San Jan hendak t)oba menahan,*_ .

tapi Todjin keliatan soeda melajang naek ke
oedara, jang dalem sekedjapan sadja orang
soeda tiada menampak bajangannja poela.
Apabolehboeat Tan San Jan kepaksa me-
ngoempoel seantero pasoekannja jang masi
ada, kemoedian langsoeng brangkat poelang
di kota radja dari Tiauw Sian boeat mem-
bri rapportan pada radjanja. Sedeng Pak
Hoa Ong selandjoetnja poen dengen ber-
soenggoe-soenggoe bati menaloek pada Tiong
"Goan dan tiada beralpa aken saben taon me-
ngirim barang-barang oepeti.

*
* x

Arkian ditjeritaken Sian Hong, Him Hauw,
setoeroennja di kapal, langsoeng berlajar de-
ngen tjepet, jamg tiada tjoekoep sepoeloe
hari poenja lama, itoe kapal soeda sampe di
pelaboean Teng Tjioe.

Pembesar pelaboean lebi doeloe membikin
pemereksaén teliti, Him Hauw tjoema mem-
bilang jang ia menerima titah dari Ong Goan
Swee, hendak pergi ka.kota radja boeat me-
rapportken soeatoe hal penting dan sama
sekali tiada ditoetoerken bakal brangkat poe-
lang dengen kemenangan. Pembesar terseboet

setelah menjaksiken betoel keadadn loearnja
dari rekest-rekest itoe, baroelah lantas dikasi
liwat, samentara kapal sesoeda masoek dalem
pelaboean dan rapet dengen daratan, Him
Hauw pesen djoeroemoedinja aken bawa
kapalnja brenti di tempat pembrentian, sedeng
ia sendiri lantas mendarat dengen membekel
ransoem kering, langsoeng menoenggang koe-
danja dan meneroesken perdjalanan menoe-
djoe ka kota radja.

Sewaktoe iseng-iseng, bebrapa ronda aer
telah koendjoengin itoe kapal dan menanja
ini-itoe berhoeboeng dengen hal peprangan.
Orang - orang kapal jang tiada perna dipe-
senin boeat toetoep moeloet, tentoe sadja
soeda tjeritaken semoea kedjadian satoe -
persatoe dengen sebenernja. Di sitoe, baroe-
lah orang mengetahoei, kaloe Ong Goan
Swee sebetoelnja ada nama samaran dari
Hong Hoe Siauw Hoa, sedeng ini waktoe
ajah dan anak soeda berdjoempa poela.

Mendenger ini berita, orang lantas pergi
rapportken pada Oen Tjong Peng, jang kom-
bali membri kabar pada berbagi-bagi pem-
besar dalem provincie. Kabar mana tentoe
sadja membikin sebagian besar pembesar-
pembesar negri mendjadi kegirangan, ketjoe-
ali Soen Boe, Peng Djoe Tek, saorang, jang

djadi begitoe terprandjat, dalem hati berkoe-
atir bahoea kapan Hong Hoe Keng soeda
balik poelang dalem kota radja, tentoelah
japoenja kedosadn tentang memasoekin rap-
portan palsoe aken sigra berboekti.

Boeroe-boeroe Peng Djoe Tek lantas me-
noelis sepoetjoek soerat, boeat dikirim pada
Lauw Tjiat membri taoce ini semoea hal,
soepaja ia itoe bisa bersedia-sedia aken ber-
ichtiar begimana baeknja. Tetapi koetika itoe
soerat sampe di kota radja, Lauw Tjiat lebi
doeloe soeda hadepin kegagalan.

Sebentar sadja, dalem kota Teng T)loe
telah dateng berkoempoel berbagi-bagi pem-
besar civiel dan militair, begitoz djoega Peng
Soen Boe dan selang brapa hari kemoedian
Ong Goan Swee poenja pasoekan besar soe-
da sampe di pelaboean, sedeng semoea bala-
tentara beroentcen-roentoen pada mendarat.
. Tatkala berdjoempa dengen Hong Hoe
Keng, Peng Djoe Tek keliatan ada berlakoe
manis dan hormat sekali, satoe sama laen
saling membitjaraken sedikit perkatadn jang
tiada terlaloe penting. Kemoedian pasoekan
besar itoe soeda sampe di bawah kota Teng
Tjioe dan brenti di sitoe dengen berdiriken
pasanggrahan.

Itoe waktoe, Soen Boe telah txtah sedia-

ken bebrapa medja perdjamoean boeat men-
djamoe pada Hong Hoe Goan Swee, ajah
" dan anak, serta sekalian panglima-panglima
jang ikoet perang, sebagi tanda peringetan
atas itoe kemenangan besar. Sedeng koetika
perdjamoean telah ditoetoep, Hong Hoe Keng
bersama iapoenja poetra dan poetri laloe
dateng ka kantorannja Oen Jauw Sian. " Di
mana lebi doeloe Goan Swee hatoerken tri-
ma kasinja pada sang Tjong Peng, soeami-
istri, baroe kemoedian dateng berdjoempa
dengen le Sie Hoedjin.

Pectemoean mana, traoeroeng ‘membaw a
kesedian sambil tjampoer kegirangan, satoe
sama laen saling menoetoerken halnja masing-
masing. Kemoedian Hong Hoe Keng lantas
panggil dateng iapoenja ampat orang peng-
. ikoet pada marika dipesen boleh membawa
doeapoeloe orang soldadoe, serta sediaken
grobak aken besok hari brangkat lebi
doeloe mengantar e Sie Hoedjin ka kota
radja dan berdiam dalem gedongnja sang
soedara, le Siang Keng. soepaja tracesa
mengikoet dalem barisan jang bisa djadi
koerang leloeasa. :

Ie Sie djoega merasa seneng dengen itoe
atoeran dan sesoedanja doedoek beromong-
omong sedikit lama Jagi, Hong Hoe Keng

bersama - sama poetra dan poetrinja dateng
menginep di dalem Kong Koan.

Besok harinja, Ong Goan Swee lantas
mengatoer kasi poelang itoe semoea ka-
pal-kapal perang pada Peng Soen Boe, se-
deng seantero pasoekan balatentara sigra
djoega moelai tinggalken Teng Tiioe, brang-
kat menoedjoe ka kota radja. Di sepandjang
djalan atoeran keras ada dipegang betoel-
betoel, hingga tiada seoedjoeng ramboet ada
mengganggoe keamanan pendoedoek negri,
di mana sadja itoe pasoekan ada meliwatin.

Samentara itoe, Him Hauw jang brangkat
djalan dengen tiada perdoeli siang macepoen
malem, teroes - teroesan ia lariken koedanija
dengen keras dan ampir tiada perna mengaso,
kaloe boekan lantaran saking tjape atawa
mengantoek. Demikianlah tanggal 28 Lak-
gwee, di waktoe lohor, Him Hauw telah
sampe di kota radja, langsoeng dateng ka
depan gedong Joe Sin Siang dan toeroen
dari koedanja, kemoedian serahken kaartjes
nama pada penggawal pintoe, boeat minta
berdjoempa dengen Lee Peng Po.

Koetika itoe Nio Sin Siang bersama istri-
nja ada lagi doedoek berkoempoel dengen
Lee Beng Tong dan So Hoa di roeangan
pertengahan blakang,” sambil membitjaraken

berbagi-bagi oeroesan roema tangga. Maka
keliatan satoe boedak prempoean telah ma-
soek mengadep, sambil serahken satoe kaar-
tjes nama ia merapport katanja :

.Moehoen Kho-ja mendapet taoe, diloear
sekarang ada dateng soeroean dari Tjeng
Tang Taij Goan Swee, jalah Tjo Sian Hong
Him Hauw, jang membilang ada membawa
oeroesan penting, hendak berdjoempa pada
Kho-ja sendiri.”

Beng Tong poen lantas titah boleh silah-
ken Him Hauw masoek bertemoe, sedeng
ia sendiri sigra djoega dateng ka pertengahan
‘moeka boeat menoenggoe ; begitoelah tiada
lama kemoedian, Him Hauw keliatan telah
berdjalan masoek dari pintoe samping sebela
kanan,

Beng Tong prenta semoea pengikoetnja
boleh moendoer, sedeng Him Hauw sigra
dateng di hadepannija, djalanken kehormatan
berdjoempa dengen berloetoet, sembari mem-
bilang :

.In Soe jang moelia, Boen Seng dateng
berdjoempa !”’ *

. Beng Tong boeroe - boeroe angkat ba-
ngoenin pada Sian Hong kita, seraja mem-
bilang :

Soedalah, Lian Heng, djangan poela men-

djalanken peradatan demikian dan mrarilab
berdoedoek, sedeng kaloe ada keperloean
apa-apa, silahken Lian Hengboleh bitjaraken.”

Him Hauw mengatoerken maaf, baroe
mengambil tempat doedoek di samping, lebi
doeloe menanjaken kewarasannja orang.

+Lian Heng jang mengikoet perang, boleh
ada kesempetan dateng kemari, tidakah se-
moea pasoekan bakal balik poelang dengen
kemenangan 7’ Kemoedian Beng Tong me-
nanja.

»Ja, beper sekali,” djawab Him Hauw
dengen hormat.

Mendenger begitoe, Beng Tong mengoen- -
djoek paras moeka kegirangan sembari me-
nanja lagi dengen soeara goembira :

.Begimana itoe semoea bisa kedjadian be-
gitoe lekas 7",

Him Hauw laloe menoectoerken satoe:
persatoe halnja Hong Hoe Siauw Hoa me-
njaroe nama Ong Siauw Hoe dan semoea
kedjadian di peprangan sampe mendapet ke-
menangan besar, Hoan Koen Soe dapet di-
tangkep, sedeng Oh Pit Khaij mati terbinasa,
kemoedian Tiauvw Sian njataken -menaloek
dengen kirim poelang Hong Hoe Keng. serta
Goei Hoan. Lebi djace poen Him Hauw
tjeritaken terang pribal di waktoe malem

dapet menangkep Tjin Saij Po jang ada
membawa soerat resia dari Lauw Tjiat.

Sehabisnja menjeritaken ini semoea, Him
Hauw lantas persembahken itoe soerat rap-
portan dari Ong Siauw Hoe berikoet soerat-
soerat rekest dan pengadoead.

Beng Tong mengambil itoe soerat rap-
portan dan boeka batja. la dapetken di sitoe
ada ditoelis selengkepnja daci sesoeatoe hal
jang telah kedjadian, maka sepandjang mem-
batja, roepanja keliatan semingkin bersri-sri,
sedeng setelah. membatja habis, ia berkata
lagi pada Him Hauw:

.Lian Heng sekalian jang telah berdiriken

ini pahala besar, sedikit hari poela tentoe

bakal trima anoegrahan moelia serta pangkat
besar, soenggoe itoelah ada sanget menggi-
rangken! Tetapi ini malem, biarlah Lian
Heng menginep sadja di sini boeat mendja-
ga djangan sampe resia mendjadi botjor.
Besok pagi, kaloe mengadep sri- baginda,
bolehlah lebi doeloe dipersembahken rekest
tentang rapportan kemenangan, kemoedian
baroe madjoeken itoe soerat pendadoean,
agar soepaja seoepama gledek jung menda-
dakan membikin orang tiada sempet toetoepin
koeping, begitoelah Lauw Tjiat djadi tiada
bisa berdaja maoepoen bersedia lebi doeloe.”

Him Hauw oetjapken trima kasi beroeiang-
oelang. Dan Lee Beng Tong lantas preata
orang-orangnja boeat bawa Sian Hong kita
dateng di kamar tetamoe, soepaja ia bisa
mengaso, begitoe djoega dipesen sediaken
medja perdjamoean aken mendjamoe dengen
sepantesnja.

Sesoeda itoe, Beng Tong laloe membawa
itoe soerat rapportan balik masoek ka dalem,
serta berdoedoek poela bersama Nio Siang
dan lang-laennja.

,Him Hauw dateng kemari ada membawa
kabar apa?’ menanja Nio Siang.

Beng Tong lebi doeloe prenta sekalian
boedak-boedak boleh berlaloe dari sitoe, ke-
moedian baroelah ia serahken itoe soerat
pada Nio Siang, seraja berkata:

,Silahken batja ini soerat dan lantas ‘bisa
mengetahoex apa-apa jang telah kedjadian,”

So Hoa djoega lantas madjoe ka depan,
aken bersama - sama Nio Siang ‘dan Keng
Hoedjin toeroet membatja soerat terseboet,
dalem l%atinja diam-diam djadi merasa amat
girang, serta balik doedoek kombali di tem-
patnja. i

,Kapan itoe soerat pengadoean soeda di
madjoeken Lauw Tijiat seroema tangga nis-
tjaja lantas hadepin kebintjanaidn heibat,”

berkata Keng Hoedjin, .oh, tjoema dalem
tempo tiga taon sadja orang bisa menampak:
jang bertjilaka bakal bangoen poela, seba-
liknja jang djaja bakal tergoeling. Sesoeng-
goenja pengidoepan di doenia ini, tiada lebi
tiada koerang hanja mirip impian dl moesim
Tjhoen belaka!”

Setelah oetjapken itoe perkataan, Hoed)m
dengerken soeara tarikan napas jang pandjang.

.Memang begitoelah djalannja doenia, ba-
rang siapa jang berboeat djahat, dia tentoe
tiada bakal terloepoet dari koetoekan Toe-
han!" berkata Nio Siang.

Di itoe malem, So Hoa diam-diam soeda
membri slamet pada Beng Tong, seraja mem-
bilang katanija :

.Sekarang Siotjia ampoenja perdjodoan,
bakal lekas dateng temponja boeat terangkep.
Satoe kegirangan dan satoe kemoedjoeran
jang tiada terhingga!”

. Tetapi,” berkata Beng Tong, .ini waktoe
‘ternjata sri-baginda masi perloe dengen akoe-
poenja tenaga berkerdja, apalagi akoe ber-
djasa lantaran dapet memili orang - orang
pande jang berkebetoelan, tentoelah djoega
akoe bakal dinaekin pangkat, hingga tjara
begimana akoe boleh salin roepa begitoe
lekas dan begitoe gampang?”



— 1404 —

»Ja,” kata lagi So Hoa, ,.biarlah kita toeng-
goe sampe sesoedanja marika itoe balik poe- -
lang, baroelah nanti bermoefakat poela be- .
.gimana moesti diatoer.”

Besoknja pagi, di waktoe liwat sedikit
dari 'dja:,n ampat, Beng Tong soeda bangoen
dan berdandan rapi, serta memesen pada
Him Hauw soepaja toenggoe sadja sampe
sesoedanja baginda keizer bersidang di tachta
keradjasin, baroelah ia boleh masoek meng-
hadep aken persembahken itoe rekest-rekest.
Samentara Beng Tong sendiri telah brangkat
lebi doeloe, aken dateng menoenggoe di kan-
toran dalem kraton.

Tiada lama lagi, orang berada di waktoe
djam lima pagi, baginda Seng Tjong doedoek
bersemajam di tachta keradjain, sesoedanja
sekalian mantri - mantri dateng berdjoempa,
laloe pada berdiri barisdi tempatnja masing-
masing. Kemoedian Lee Beng Tong lantas
keloear dari tempatnja dan madjoe menga-
dep sembari oedjarnja :

.Bahoea Tjeng Tang Taij Goan Swee,
Ong Siauw Hoe, jang membawa pasoekan
memoekoel Tiauw Sian, sekarang ini telah
lakoeken beres kewadjibannja dan aken lekas
balik poelang kemari. Maka soeda. titah Tjo
Sian Hong, Him Hauw. poelang lebi doeloe

boeat membri rapportan hal kemenangan,
siapa ini waktoe ada lagi menoenggoe di
loear pintoe Ngo Boen”

Baginda lantas titah boleh silahken masoek
mengadep, begitoelah sebentar lagi keliatan
Him Hauw telah masoek ka dalem kraton
Kim Loan Tian dan djalanken kehormatan
berdjoempa sebegimana lajiknja, kemoedian
menjeboet :

.Tjeng Tang Tjo Sian Hong, Him Hauw
menerima titah dari Tjeng Tang Taij Goan
Swee, Ong Siauw Hoe, mempersembahken
rekest kemenangan jang sekarang tentoe soe-
da brangkat poelang bersama seantero pa-
soekan, moehoen Pihe ampoenja preksa.”

Mendenger itoe perbilangan poelang de-
ngen kemenangan, baginda djadi bersabda
dengen sorot moeka bersri-sri:

.Ja. Keng boleh bangoen berdiri. Mengan-
del atas Keng sekalian ampoenja beragem
dan bersatoe hati soeda bisa menaloekin
moesoe, itoelah ada djasa jang boekan ketjil.”

Baginda prenta saorang Thaij Kam aken
‘trima itoe rekest atawa setelah membatja
_habis, dengen girang baginda bersabda lagi:

,Oh, tiada njana Ong Siauw Hoe ada
mempoenjai kebisadn begitoe roepa, belon
tjoekoep setenga taon poenja lama, soeda

lantas balik poelang dengen kemenangan jang
sampoerna. Tapi ini djoega bisa dibilang .
ada pahalanja Lee Peng Po jaag telah dapet
memili orang-orang pande berkebetoelan,”

Sebaliknja Beng Tong dengen lakoe me-
rendah soeda membilang katanja :

.Itoe semoea sebetoelnja telah terdjadi
mengandel atas Pihe ampoenja redjeki jang
sebesar langit dan Ong Siauw Hoe ampoe-
nja kesetiadn hati membela negri, serta djoega
sekalian panglima poenja tenaga jang soeda
membantoe dengen soenggoe-soenggoe hati
mendjadi sama sekali Sin ampir tiada mem-
poenjai sangkoetan soeatoe apa.”

»Tetapi,” bersabda lagi baginda keizer,
.seande boekan dari Keng poenja voorstelan
menjiarken plekat mentjari orang pande, serta
kemoedian dengen kejakinan loear biasa la-
koeken pemilian, nistjajalah Tiauw Sian tiada
bisa begitoe lekas ditaloekin. Biarpoen Keng
sekarang berlakoe merendah, hati Tim tiada-
boleh-tiada moesti membri gandjaran sepan-
tesnja boeat mengimbangin Keng poenja ke-
bisaian dan djasa.”

Kombali Beng Tong beroelang - oelang
oetjapken perkatain merendah, kemoedian
moendoer poela ka tempatnja sendiri, sa-
mentara Him Hauw keloearken lagi itoe

rekest pengadoean. la madjoe berloetoet sem-
bari mengoetjap katanija:

.Ong Siauw Hoe masi mempoenjai lagi
satoe rekest permoehoenan boeat minta di-
preksa terang atas hal jang . berhoeboeng
dengen seroepa panasaran dendeman sakit

* hati sedari bebrapa taon berselang.”

,Oh,” bersabda sri-baginda dengen roepa
heran dan bersangsi. .,Ong Siauw Hoe ada
mempoenjai panasaran apa?’

Sehabisnja bersabda, baginda laloe titah
Thaij Kam aken trima itoe rekest, serta

' serahken pada Hak Soe boeat diboeka ba-
tja isinja. Thaij Kam jang diprenta poen sigra
madjoe hampirin pada Him Hauw boeat
menjamboet itoe rekest, kemoedian serahken
pada pembesar Han Lim, sedeng Him Hauw
‘bangoen dari berloetoetnja dan berdiri di
satoe samping.

~ Sebentar lagi, orang denger Han Lim
moelai membatja itoe rekest dengen soeara
injaring dan boen)’in)‘a,:

»Bahoea Tjeng Tang Goan Swee, Ong
Siauw Hoe, sebenernja adalah Sin jang
berdosa, Hong Hoe Siauw Hoa, bersama
" Tjing Kok Hauw Lie, Hong Hoe Tiang
Hoa, dengen ini sampeken sembahnja ka



~— 1408 —

bawah doeli Ban Swee Ban Ban Swee,
berbareng dengen meloepaken hoekoeman
berat memadjoeken sedikit perkataiin, aken
moehoen Pihe ampoenja kemoerahan dan
pertimbangan seadil - adilnja, oentoek me-
nerangken ajah poenja panasaran jang ter-
pendem sedari tiga taon berselang;
bahoea menginget Sin poenja ajah telah
menerima boedi negri jang besar sedari
doea toeroenan, maka senantiasa berkerdja
sepenoenja hati goena membela negri de-
ngen meloepaken djiwa sendiri, moestail
amat begitoe moedah aken bisa beroba
pikiran boeat mendjadi satoe di antara
kaoem pengchianat negri, atawa meloepa-
ken kehormatan diri dan kesetiadn hati
tjoema boeat bisa tinggal idoep lebilama;
bahoea sebermoela waktoe Pihe doedoek
bersemajam di atas singgasana, Sin poenja
ajah selakoe To Tok doedoek menilik se-
loeroe provincie Hoen Lam, Sin sekalian
djoega mengikoet ajah berdiam di itoe bi-
langan. Pada masa itoe, saorang pembesar
jang verlof jalah pangkat Siang Sie ber-
nama Beng Soe Goan, mempoenijai satoe.
poetri jang berparas eilok dan berkepan-
dean bagoes, maka ajah soeda minta per-
antaraiannja ‘Tjin Po Tijin boeat sebagi

djomblang dateng melamar, djoestroe di
sitoe berpapasan dengen orang perantaradn
dari Goan Seng Houw ampoenja poetra
kadoea, Lauw Ke Pek, jaitoe pangkat Hong
Lo Sie Keng bernama Ko Hong Giap jang
djoega dateng boeat madjoeken pelamaran.
Beng Soe Goan djadi merasa serba - sala
serta tiada bisa ambil poetoesan begimana
haroes berboeat ;

bahoea sesoeda bermoefakatan antara
koelawarganja sendiri, achirnja Beng Soe
Goan menetepin soeatoe hari boeat me-
ngadaken perlombahan pana, begitoelah
kedjadian pada hari jang telah ditetepken,
Sin bersama Lauw Ke Pek telah dateng
dalem kebonnja Beng Sie boeat itoe mak-
soed. Waktoe mana, sebab pikir perdjo-
doan toch ada berdasar atas takdirnja
Thian, apa salanja kasiken laen orang lebi
doeloe dan blakangan baroe diri sendiri,
maka Sin lantas minta aken Lauw Ke Pek
memana lebi doeloe, tapi ia moendoer
tjoema berhasil boeat doea anak pana,
sebaliknja Sin beroentoeng bisa pana djitoe
ketiga anak pana, mendjadi seteroesnja
antara Sin dengen Beng Sie terangkep
sebagi toenangan dan boeat itoe poen te-
lah dilakoeken pengantaran pandjer.

Tetapi, siapa njana Ke Pek ada me-
‘ngandoeng niatan kedji. Sedari soeda la-
koeken itoe perlombahan pana, tjara per-
gaoelannja terhadep Sin djadi semingkin
rapet, Sin djoega mengindahken itoe tjara
dengen tiada bertjoeriga barang sedikit ;
. sampe di soeatoe hari dia mengad]ak'Sin
bermaen prace dalem telaga Koen Beng
Tie dan poelangnja liwat waktoe sore,
sesoeda pintoe kota tertoetoep, dia djadi
tahan Sin menginep dalem kebon boenga-
nja di paseban Siauw Tjhoen Teng Sa-
mentara itoe, dengen resia ia telah prenta
boedaknja, Kang Tjin Hie, aken bersedia
boeat di tenga malem membakar itoe ‘pa-
seban, agar dendeman hatinja dapet ter-.
bales. Aken tetapi, tiada kira iapoenja mak
lcear, djoestroe di itoe malem djoega telah
menoetoep mata lantaran ‘penjakit toea,
menjebabken Ke Pek bersama iboenja ter-
paksa berlaloe dari gedongnja boeat pergi
ka tempat kematian.

Tatkala mana, Sin tinggal berdoedoek
sendirian dalem  kamar toelis dari Siauw
Tjhoen Teng, tiba - tiba Ke Pek poenja
ade prempoean, terlahir dari laen iboe,
bernama Jan Giak, soeda dateng ka sitoe
bersama iapoenja baboe - tete jaitoe iboe

dari Kang Tijin Hie terseboet. Dengen
keheranan besar Sin menegor atas marika
itoe poenja maksoed kedatengan, si baboe-
tete menerangken bahoea iapoenja poetra
ada teritoeng satoe anak jang berbakti,
segala apa jang hendak dikerdjaken sela-
loe lebi doeloe minta pikiran iboenja, be-
gitoelah tentang halnja Ke Pek poenja
niatan kedji soeda ditjeritaken padanija,
sembari minta sang iboe ampoenja pertim-
bangan. Dan inilah, menoeroet penoetoeran
itoe orang toea, ada mendjadi satoe hal
amat berkebetoelan., kerna baroe sadja se-
malem Jan Giok poenja iboe jang telah
wafat, Go Sie, soeda dateng membri im-
pian pada poetrinja dengen mengingetken,
jang besok malem di Siauw Tjhoen Teng
bakal berdiam satoe Kwi - djin, maka Jan
Giok haroes lepasken itoe orang dari se-
roepa mara-bahaja sambil mengiket djoega
tali perdjodoan. Demikianlah 1aorang djadi
dateng dalem itoe paseban boeat mengasi
taoe segala niatan kedji deri Ke Pek, djoega
paksa Sin moesti mengangkat soempa atas
~itoe perdjandjian mengiketnja perdjodoan.
 Koetika mana, Sin tiada dapet djalan
boeat menampik, terpaksa trima djoega itoe
perdjandjian, kemoedian lari menjingkirken

L3

diri di dalem gredja Goan Kak Sie. Bener
djoega tiada lama berselang, dalem kebon- -
- nja Lauw Hoe tertampak api berkobar-
kobar jang sampe djam tiga malem baroe-
lah dapet dipademin.

Sebelonnja Sin poelang di roema sendiri,
Sin poenja pengikoet bersama bebrapa
orang boedak dari Lauw Hoe, lebi doeloe
soeda dateng membri rapportan pada. Sin
poenja ajah. jang sigra dateng ka sitoe
boeat membikin penjelidikan dan' tentoe
sadja antara toempoekan poeing tida bisa
dapetken bekas-bekas mait jang kebakaran,
djoega tiada mendapet keterangan sedikit
djoega tentang sebabnja kebakaran. Achir-
nja, terpaksalah Sin poenja ajah membawa
sadja Kang Tjin Hie poelang di roema
boeat dipreksa lebi djaoe, dari mana baroe
dapet taoe doedoeknja hal jang sebetoelnja.
Dalem begitoe, Sin kebetoelan sampe di
roema, hingga segala apa poen mendjadi
terang; tetapi kaloe sadja itoe waktoe Sin
sekalian tiada lantas bikin ini perkara men-
djadi pandjang, itoelah sebab menginget
atas persobatan dan lagi pikir orang jang
boediman selaloe soeka sebrapa bisa me-
noetoepin laen orang poenja perboeatan
djahat, sebaliknja bantoe menjiarken orang

*

poenja perboeatan jang baek.

Tiada njana, sebaliknja Lauw Ke Pek
soeda mengambil laen tindakan. Boleh
djadi kerna koeatir sesoedanja iapoenja
kedjahatan tertampak, Sin nanti maoe bi-
kin peritoengan, maka boeroe - boeroe ia
lantas mengirim soerat pada ajahnja, soe-
paja lebi siang berichtiar boeat bikin Sin
sekalian hadepin bintjana.

Beagitoelah kedjadian Goan Seng Houw
Lauw Tjiat, sengadja madjoeken voorstelan
aken Sin poenja ajah membawa balatentara
memoekoel Tiauw Sian; samentara Sin
bersama iboe dan entji laloe balik poelang
di kampoeng sendiri, jalah berdiam di Ouw
Kong, Kang Leng Koan.

Tiada lama dari waktoe terseboet, Sin
poenja seisi roema lantas hadepin bintjana
besar. Bener sekali pepata doeloe ada me-
njeboet : ,,Kaloe sadja ada kehendakan dari
radja boeat mantrinja moesti mati, bila
sang mantri tiada mati, dia aken djadi satoe
mantri jang tiada setia.” Memang sekali
Sin tiada wadjib melanggar firman dengen
menjingkirin diri. Tetapi kerna mempoenjai
keinginan keras aken bisa membales ajah
 poenja panasaran boeat hadepin keadaén
sebegimana hari ini, apabolehboeat Sin

manda trima segala koetoekan sebagi satoe
pengchianat dengen ambil tindakan begitoe.
Sin poenja entji, Tiang Hoa, bersama-
sama iboe sewaktoe dibawa ka kota
radja, berdjalan liwat di kaki goenoeng
Tjoei Taij San, telah dirampck oleh orang
sebawahan dari Wie Jong Tat. Tadinja
soeda niat hendak lantas membinasaken
diri sendiri, tapi itoe niatan mendjadi oe-
roeng setelah mengetahoei bahoea dia itoe
ada poetra dari Sian Hong, Goei Hoan,
hingga djadi sama-sama teritoeng orang se-
pengalaman serta sama seroepa nasib dan
djoega memang berniat hendak menoeloeng
ajah boeat bisa terbebas dari toedoehan
kedji, mendjadi kepaksa berdiam di atas
goenoeng boeat samentara waktoe, aken
menoeunggoe datengnja waktoe jang. baek.
Maskipoen betoel itoe masa ada digerakin
oesaha mengoempoel laskar - laskar dan
membeli banjak koeda, tapi toch trace-
roeng semata-mata ada ditoedjoeken pada
* maksoed boeat bisa menjampeken oedjoed
bersetiawan dan angen - angen pri-keber-
baktian. :
Beroelang-oelang telah dikirim pasoekan
dan ternjata kawanan Tjoei Taij San toch
tiada perna lakoeken perlawanan soenggoe-

soenggoe, melaenken Ke Pek saorang sadja
jang soeda ditawan, siapa kemoedian telah
menoelis sendiri sepoetjoek soerat penga-
koean, menoetoerken iapoenja perboeatan
boesoek, dengen sengadja terbitken keba-
karan boeat korbanken djiwa Sin, kemoe-
dian bersekoetoe dengen ajahnja memvoor-
stel Sin poenja ajah pergi madjoe perang,
sedeng achirnja madjoeken fitenahan atas
toedoehan jang Sin poenja ajah menaloek
moesoe. Lebi djaoce, ia mengakoe djoega
soeda mereboet Sin poenja toenangan Beng
Sie, sampe ia itoe kepaksa mengorbanken
djiwa dengen djalan menjegoerken diri da-
lem soengi. Belon tjoekoep dengen itoe
semoea, ia masi sadja mengandoeng niatan
aken bisa dapetken Sin poenja entji, dengen
alesan membasmi kawanan brandal etc etc.
Soerat pengakoean itoe ada disimpen
baek boeat mendjadi boekti di blakang hari.
Blakangan ada dikeloerken firman boeat
mentjari orang-orang gaga, dari mana Sin
beroentoeng bisa mereboet Tjiong Goan
dan diangkat mendjadi Tjeng Tang Goean
Swee, begitoe djoega Tjoei Taij San dibri
* kesempetan boeat menaloek dan boleh ikoet
perang. :
Kedjadian Sin sekalian telah menjebrang

lacetan, hadepin moesoe dengen senantiasa
beroleh kemadjoean. Waktoe malem, selagi
Joe Sian Hong, Wie Jong Tat, melakoeken
kewadjiban meronda, tiba-tiba satoe orang
bernama Tjin Saij Po, dengen berlajar
sama seboeah kapal dagang ada dateng
di deket kalangan peprangan. Maka laloe
ia ditahan bersama sekalian orang - orang
dan kapalnja, atawa setelah didjalanken
rangketan, baroe ketahoean kaloe ia itoe
sebenernja ada lagi membawa soerat boeat
adresnja Tiauw Sian poenja Goan Swee
atas soeroean dari Goan Seng Houw.
Koetika Sin boeka dan batja isinja soe-
rat terseboet, ternjata dalem mana ada
ditoelis antara laes-laen: ,Bahoea Goan
Swee sekarang Ong Siauw Hoe dan Sian
Hong Wie Jong Tat, masing-masing jalah
ada poetranja Hong Hoe Keng dan Goei
Hoan, maka bila sampe pada waktoe jang
sanget terantjem, bolehlah lantas mengiket
kedoea ajah terseboet di kapala praoe,
lakoeken penjiksadn heibat atawa boenoe
sampe mati, dengen begitoe tersoeroeng
oleh pengrasain menjinta orang toea, kaloe
boekan marika dateng menaloek, sedikitnja
jaorang bakal hadepin kekaloetan dan ke-
koesoetan pikiran, hingga tiada bernapsoe

poela, aken mengoeroes oeroesan balaten-
tara dan dengen gampang dapet dipoekoel
moendoer.”

Sebegitoe ada boenjinja soerat dari Goan
Seng Houw Lauw Tjiat jang ternjata me-
ngandoeng niatan boeat berchianat serta
hendak meroesakin kesetiadn negri, dari itoe
Sin sengadja menahan pada Tijin Saij Po
berikoet semoea orang-orangnja boeat di
djadiken saksi. "

Sekarang ini, Tiauw Sian soeda mena-
loek serta djoega mengantar poelang Sin
poenja ajah bersama Goei Hoan. Oh,
soenggoe kesian, itoe kedoea orang toea
dalem tiga taon poenja lama moesti me-
nanggoeng berbagi-bagi siksadn jang tiada
terkata dalem pendjara dan samentara itoe
kombali moesti perolehken noda besar atas
nama kehormatannja. Satoe fitenahan jang
amat kedjem.

Demikianlah, lantaran Sin poenja ajah
memang sesoenggoenja tiada perna mena-
loek pada moesoe, sedeng sebaliknja soeda
moesti manda trima tiga taon ampoenja
toedoehan kedji, maka setjara amat ter-
paksa Sin madjoeken ini soerat dengen
permoehoenan sanget atas Pihe ampoenja
kemoerahan dan keadilan, soepaja itoe se-

moea dapet dibikin bersi serta diperbaekin
poela. j ’ :

Lebi djaoe, koeatir ini pengadoean koe-
rang tegoe, bersama ini Sin sengadja lampir-
ken soerat pengakoean dari Lauw Kok Koe
berserta soerat resia dari Lauw Tijiat, boeat
aken Pihe bisa menimbang dengen sebaek-
baeknja. :

Kemoedian Sin sekalian menghatoerken
beriboe - riboe trima kasi, beriboe - riboe

ampoen.’ >

*
* X

Tatkala baginda Seng Tjong soeda men-
denger habis itoe rekest dibatjaken atawa
setelah membatja soerat pengakoean dan soe-
rat resia dari Lauw Ke Pek dan Lauw Tijiat,
boekan maen morkanja baginda, dengen soe-
ara aseran ia membentak :

,Lauw Tjiat ada di mana?’

Samentara itoe, Lauw Tjiat jang memang
ada toeroet berbadlir, setadian tempo men-
dengerken itoe rekest pengadoean dari Ong
Siauw Hoe dibatjaken, ia soeda merasa ke-
takoetan boekan alang-kepalang, sekoedjoer
badan dan kaki-tangannja bg:goeméteran ke-
ras, sampe semangatnja ada dirasaken seperti
tiada berada poela di badannja. Maka koetika

mendenger namanja dipanggil, apabolehboeat
ia kepaksa madjoe djoega berloetoet di ha-
depan baginda, maskipoen keliatan ia ampir
tiada mempoenjai tenaga boeat bertindak.

.Lo Sin ada disini,” mengoetjap ia dengen
soeara bergoemeter. : ;

. Toea-bangka bangsat!" memaki baginda,
.menoeroetin anak, kaoe tiada soengkan la-
koeken perboeatan terkoetoek! Hm, dengen
setjara kedji kaoe sengadja memfitenah Hong
Hoe Keng dan Guei Hoan menaloek moesoe,
hingga menjemarken nama orang sampe ter-
pandang sebagi mantri jaag tiada setia; se-
deng sebaliknja diri sendiri ternjata soeda
maoe menaloek pada Tiauw Sian, serta hen-
dak serahken Tim poenja keradjadn. Apa
kaoe maoe bilang?"

.Sin mempoenjai anak, masakah koeatir
bakal tiada mempoenjain mantoe. Begimana
boleh ditoedoeh dalem hal bereboetan man-
toe?” demikian djawabnja Lauw Tjiat, ,,Hong
Hoe Keng menaloek Tiauw Sian, itoelah
ada menoeroet rapport dari San Tong poenja
Soen Boe, maka Sin tiada mempoenjai sang-
koetan soeatoe apa dalem hal ini.” '

Baginda bangoen dari kedoedoekan, lem-
par itoe soerat resia di atas djoebin di moe-
kanja Lauw Tijiat, sambil bersabda poela

dengen roman terlebi-lebi morka:

,Gladak, toea - bangka! Boeka matamoe
lebar-lebar boeat membatja soerat itoe dan
kemoedian tjoba bilang toelisan siapakah itoe
dan siapa poenja tjap jang tertjitak di sitoe?”’

Selakoe merangkang, Lauw Tijiat madjoe
sedikit aken poengoet soerat terseboet dan
meliat sebentar, bener sekali itoelah ada ia-
poenja soerat resia sendiri. Kfinget dingin
sekarang membasain ampir sekoedjoer ba-
_dannja, mantoek - mantoekin kapalanja ber-
oelang-oelang ia memoehoen katanja :

.~Ampoen, Pihe, beriboe ampoen, sesoeng-
goenja Lo Sin soeda memboeat satoe kedo-
sasin besar, tapi soedi apalah kiranja dengen
berpaling sedikit ka arah moekasja Hong
Houw jang telah wafat, Pihe soeka membri
keampoenan bagi Sin poenja djiwa jang tiada
berharga.”

,Sekean lama Tim toch belon perna per-
lakoeken kaoe dalem tjara jang tiada me-
moeasken,” bersabda Seng Tjong lebi djaoe,
.tetapi apa sebab kaoe soeda maoe menje-
rahken Tim poenja keradjadn pada Tiauw
Sian ?" ;

.Sebenernja,” berkata lagi Lauw Tijiat
sembari memanggoetin kapalanja beroelang-
oelang, ,oleh kerna Sin dapet menjelidikin

Ong Siauw Hoe dan Wie Jong Tat poenja
asal-oesoel, Sin djadi berkoeatir jang marika,
ajah dan anak, kaloe sampe bisa balik poe-
lang lagi dalem negri, pastilahiaorang aken
lakoeken pembalesan, dari itoe Sin tjoba
memindjem tangannja Tiauw Sian boeat mem-
bikin binasa pada Ong Siauw Hoe berdoea,
agar soepaja Sin tiada sampe hadepin seroe-
pa pembalesan. Boekanlah sesoenggoenja Sin
ada poenja niatan hendak serahken Pihe poe-
nja keradjain pada moesoe, moehoen Pihe
. poenja preksa dan kemoerahan.”

«Tetapi, biar begimana djoega kaoe tiada
-aken bisa terloepoet dari kedosaén telah ber-
lakoe chianat,” achirnja Seng Tjong mem-
bentak sembari titah Boe Soe aken sigra
tangkep Lauw Tijiat, borgol kaki - tangannja
dan masoekin dalem pendjara. Selaen itoe.
baginda poen prenta pada doea pembesar
tinggi dari Lie Po dan Heng Po, boleh bawa
satoe pasoekan soldadoe Gie Lim Koen pergi
menangkep Lauw Tjiat poenja seisi roema
boeat bersama - sama dipendjara, begitoe
djoega seantero harta - bendanja haroes di-
beslag dan simpen dalem goedang negri.
Lebi djace, orang wadjib lakoeken peme-
reksadn teliti dalem sekiter gedongnija itoe
dorna toea, kaloe-kaloe bisa kedapetan soe-

rat - soerat atawa barang - barang apa sadja
jang ada melanggar larangan negri, soepaja
satoe-persatoe dihoendjoekin.

Kedoea mantri besar itoe poen sigra ber-
laloe aken lakoeken titah baginda. Maskipoen
di sitoe. Lauw Tjiat mempoenjai djoega ba-
njak sobat - sobat baek di antara mantri -
mantri besar, tapi kerna itoe geroesan ada
berhoeboeng dengen persekoetoean hal ber-
chianat, soeda tentoe tiada ada satoe orang
jang brani banjak bitjara boeat tjoba membela.

Samentara itoe, kedoea mantri besar dari
Heng Po dan Lie Po jang membawa 500
orang soldadoe Gie Lim Koen, telah dateng
mengoeroeng sekiter gedongnja Lauw Hoe,
masoek ka dalem boeat lakoeken pemerek-
sadn. Di sitoe orang tjoema dapetken Go
Siok Nio bersama poetranja dan To Ham
Hiang bersama poetranja, jang sigra dikirim
boeat dimasoekin dalem pendjara besar. Se-
deng selebinja itoe bebrapa banjak boedjang-
boedjang dan boedak - boedak ada dioesir
keloear. Kemoedign orang lakoeken pembe-
slagan atas semoea barang - barang dan oe-
wang contant jang ada, satoe - persatoe di-
tjatet dengen teliti aken kemoedian dimasoekin
dalem goedang negri. :

Dari dalem latji medja toelis, pembesar

Lie Po telah ketemoeken doea poetjoek soe-
rat resia; jang satoenja ada dari Lauw Ke
Pek jang terkirimdari Hoen Lam boeat minta
ajahnja tjari djalan soepaja bisa membikin
tjilaka pada Hong Hoe Keng dan familienja.
Samentara soerat jang laen ada dari Soen
Boe, Peng Djoe Tek, jang mengasi kabar
pada Lauw Tjiat tentang Hong Hoe Keng
sebenernja tjoema soeda kena ditawan oleh
Hoan Koen Soe, tapi menoeroet Lauw Tiiat
poenja pesenan, maka ia telah madjoeken
rapportan membilang Hoog Hoe Keng dan
Goei Hoan soeda menaloek moesoe.

.Peng Djoe Tek tjoema boeat menjoe-
koepin satoe orang poenja pesenan,” berkata
Lie Po pada Heng Po, .soeda begitoe brani
memfitenah panglima jang setia sebagi man-
tri pengchianat, soenggoelah itoe tiada pantes
sekali dan kita wadjib sigra membri rapportan
pada sri-baginda.”

Heng Po Khoa poen membenerken itoe
b tjara, kemoedian iaorang laloe berdjalan
keloear dan sesoedanja lebi doeloe menoe-
toep rapet pintoe gedong Lauw Hoe dengen
ditempelin lak jang memake tjap kebesaran
Heng Po dan Lie Po, sigra djoega marika
pada balik kombali ka kraton boeat mengadep
poela sang djoendjoengan aken membrirap-

- portan tentang perkerdjadnnija.

Sjahdan koetika itoe kedoea mantri Lie
Po dan Heng Po telah dateng mengadep
sri-baginda, marika merapport katanja :

.Sin berdoea menerima titah dateng ka
Lauw Hoe, tjoema dapet menangkep Lauw
Tjiat poenja goendik, Go Sie, bersama anak-
nja, berserta Lauw Ke Pek poenja goendik,
To Sie, djoega dengen anaknja, semoeanja
soeda dimasoekin dalem pendjara. Selebinja
diapoenja koelawarga ada berdiam di kam-
poengnja, di Hoen Lam, Hoen Tjice Hoe
dan kota Koen Beng Koan. Sedeng seantero
harta-bendanja soeda pada disimpen dalem
goedang. Dan lagi dalem kamar toelisnja
dapet digledah doea poetjoek soerat resia,
jang Sin wadjib mempersembahken boeat
Pihe bisa preksa.”

XLV.

, Hong Hoe Keng, ajah dan anak, mene-
rima gandjaran. Him Joe Hok
terangkep djodo antara
kawan sedijabat.

Saorang Thaij Kam laloe menjamboet itoe
goerat dan bentangken di atas medja naga
di hadepan sri-baginda, sedeng Seng Tjong
setelah membatja habis, kombali oendjoek

kemorkahan jang sanget dan bersabda :
~ .Soenggoe keterlaloean jang Peng Djoe

Tek djoega ikoet dalem ini komplotan, mem-
fitenah orang jang djoedjoer sebagtkawanan
pengchianat negri. Dia tiada aken terloepoet
dari hoekoeman berat!”

- Kemoedian baginda lantas keloearken doea

firman dengen mengoetoes doea orang pem-
besar jang masing - masing boleh membawa
100 orang soldadoe Gie Lim Koen. Satoe-
nja haroes menoedjoe ka Hoen Lam boeat
menangkep Lauw Tijiat poenja seisi roema
tangga, sedeng jang laennja wadjib pergi
ka San Tong aken tawan Soen Boe Peng
Djoe Tek.

Kapan semoea itoe soedadibawa ka kota
radja, bolehlah diserahken" pada Peng Po
Siang Sie, Lee Koen Giok, aken dipreksa

N A - SURR [ W o

terang masing-masing poenja kedosaédn, soe-
paja kemoedian bisa ditetepken hoekoemannja.

Koetika mana, saorang pembesar dari Peng
Po telah madjoe mengadep sembari merap-
port katanja:

,Lauw Tjiat poenja poetra pertama Lanw
Ke Kong. sekarang ini masi mendjabat pang-
kat Sam Pian Tjong Tje, dengen berkedoe-
doekan dikota Gan Boen Koan dan meme-
gang kekoeasadn jang boekan ketjil, menoe-
roet pantes dia diovega moesti toeroet di-
tangkep bersama-sama.’
~ Sebelonnja baginde bisa menjaoet, keliatan
Tjo Sin Siang, Kie Seng Tek, bersama Joe
Sin Siang. Nio Kam, soeda madjoe berbareng
sembari membilang :

.Itoelah tiada boleh sekali-kali! Semasa
Lauw Ke Kong masi mendjabat pangkat da-
lem kraton, ternjata dia ada saorang jang
berhati djoedjoer dan adil, selamanja tiada
perna mentjari-tjari moeka pada siapa djoega.
Djace amat bedanja dengen sang ajah. Se-
mandjek dia doedoek mengoeasai Gan Boen
Koan, djadjahan di oetara keliatan amat ten-
trem. Apa poela di itoe taon waktoe Hong
Hoe Keng kena ditawan oleh Tiauw Sian,
Pak Hoan bangsa Tartar, dengen goenaken
itoe koetika, soeda gerakin pasoekan besar

f dan mengganggoe tapel-wates, baek djoega
Lauw Ke Kong soeda membri perlawanan
jang soenggoe - soenggoe, hingga keamanan
di itoe djoeroesan dapet dipegang kekel.
Djika sekarang lantaran perboeatannja sang
ajah, dia djoega toeroet kerembet, itoelah
boekan satoe keadilan, siapakah lagi jang.
nanti maoe berkerdja dengen seanteronja
tenaga boeat membela negri, seande djasa-
nja begitoe gampang bisa diloepaken? Ini
sebab, moehoen Pihe soeka oendjoek kemoe-
rahan, selekasnja kirim oetoesan boeat membri
hiboeran pada Lauw Ke Kong, sambil me-
nerangken jang dia tiada aken kerembet da-
lem kedosadn dari ajahnja, biarlah selan-
djoetnja dia maoe bersoenggoe - soenggoe
hati lakoeken kewadjibannja, di blakang hari
pasti dia bisa dikoerniaken gandjaran jang
setimpal dengen pazhalanje. Dengen begitoe,
Pihe poenja keadilan djadi tergelar seloeasnja,
samentara Lauw Ke Kong jang menerima
Pihe poenja boedi kemoerahan demikian, ba-

. rang tentoe aken lebi berjakin dalem kewa-
“djibannja.”’

. wDji-wie Lo Sianseng ampoenja peroen-
dingan ini, tiada bisa disangkal lagi jalah
‘ada pengliatan jang amat loeas dan pantes
sekali,”’ demikian sabdanja baginda dengen

sorot moeka bersoekoer, sambil kemoedian
keloearken lagi satoe firman dan kirim sao- .
rang oetoesan akea sigra brangkat ka kota
Gan Boen Koan boeat membri hiboeran pada
Lauw Ke Kong.

Sesoedanja itoe semoea diatoer beres, per-
sidangan poen sigra ditoetoep dan baginda
moendoer masoek dalem astana, begitoepoen
sekalian mantri pada balik poelang ka ge-
dongnja masing-masing. "

Tatkala Lee Beng Tong soeda kombali di
dalem gedongnja, diam -diam ia telah mem-
bilang pada So Hoa katanja :

.Moedjoer sekali jang sekarang sveda ada
Lauw Jan Giok boeat lebi doelce melang-
soengken perkawinan dengen Hong Hoe
Long, mendjadi tiada ada halangan aken akoe
menoenggoe lagi sampe tiga taon baroe ganti
pakean.”

.Oh, sesoenggoenja Siotjia mempoenja ke-
moerahan hati jang djarang diketemoeken
boeat kadoeanja,” mengalem So Hoa, .zonder
pikir diri sendiri maoe berkerdja oentoek
keoentoengan laen orang!”

Besok harinja, koetika baginda Seng Tlong .
doedoek bersidang di tachta keradjaén, telah
mengeloearken titah katanja:

.Memang soeker bisa dldapetken orang

‘sematjem Hong Hoe Siauw Hoa, jang telah
oendjoekin kesetiaéin hatinja goena membela
negri, maka sewaktoe dia sampe di kota
radja, wadjiblah ada bebrapa mantri besar
jang pergi menjamboet di loear kota soepaja
bisa mengoendjoekin jang Tim ada mengin-
dahken pada mantri jang berdjasa.”

Berselang lagi kira - kira setenga boelan,
itoe satoe hari Ong Siauw Hoe dengen pa-
soekannja soeda dateng deket pada kota
radja, di mana ia titah boleh berdiriken pa-
sanggrahan' dan bersedia boeat -di besoek
paginjay dateng mengadep baginda keizer,
Samentara Him Hauw koetika itoe telah
dateng' berdjoempa 'sambil menoetoerken sa-
toe - persatoe hal apa jang soeda kedjadian
atas dirinja Lauw Tjiat dan di sitoe, Hong
Hoe Keng baree mengetahoei kaloe Peng
Djoe Tek sebenernja ada toeroet dalem itoe
persekoetoean. '

Tatkala. Seng Tjong bersidang di kraton
pada besok paginja poela, Ngo Boen_ Khoa
keliatan telah dateng mengadep seraja me-
~rapport katanja :
 ,Tjeng TangGoan Swee, Ong Siauw Hoe
sekarang soeda poelang dan terpisa dengen
kota tiada brapa djace lagi, demikianlah
mendjadiken Pihe ampoenja preksa.” :

Baginda poen lantas mengeloearken titah,
soepaja’ Joe Sin Siang, Nio Kam, bersama
Liong To Kok Taij Hak Soe, Beng Soe
Goan, sigra keloear kota boeat menjamboet
dengen oepatjara sepantesnja.

Kedoea mantri itoe menerima titah sigra
berlaloe dari kraton, langsoeng doedoekin
djolinja masing - masing menoedjoe keloear
pintoe kota oetara. Berdjalan belon brapa
paal, keliatanlah di depan itoe berkibar - ki-
barnja bendera, menandaken pasoekan depan
soeda sampe. Sigra djoega kedoea mantri
besat itoe toeroen dari djolinja masing‘ﬂng

dan berdiri menoenggoe di pinggir d

Lekas djoega ada penjoeloe kabar jang
boeroe - boeroe dateng ka tenga - tenganja
barisan, membri rapport pada Goan Swee
katanja : . e

+Harep Goan Swee mendapet taoe, sri-
baginda telah titahken mantri besar dateng
menjamboet di depan ini.” :

Hopg Hoe Keng bersama Siauw Hoe laloe
membawa sekalian panglima - panglimanija,
lariken koeda masing - masing menoedjoe ka

depan, jang koetika ampir berdeketan lang- *

soeng pada toeroen dari toenggangannja. Di
mana lebi doeloe orang bersoedjoed boeat
-hatoerken trima kasi atas perhatiannja sri-

baginda, baroe kemoedian mendjalanken ke-
hormatan berdjoempa pada kedoea mantriitoe.
Nio Siang angkat bangoenin pada Hong
Hoe Keng, sembari membilang katanja :
»Tiada njana Lo Goan Swee soeda moesti
menanggoeng seroepa fitenahan jang amat
kedji, lagipoen alamin berbagi-bagi keseng-
sarain jang tiada terderita, soekoer sekali
Leng Long mempoenjai batin moelia dan
semangat besar, sehingga bisa mendiriken
djasa-djasa jang mengagoemken, itoelah ada
satoe kemoedjoeran jang gilang goemilang.”
issemoea soeda terdjadi, jalah ai atas
pengandel sri-baginda ampoenja redjeki
jang besar, beserta Liat-wie Taijdjin ampoe-
nja pgmoedji-slamet,” membales Hong Hoe
Keng dengen merendah, .sedeng di bawah,
adalah terbantbe oleh sekalian panglima dan
balatentara ampoenja bersatoe hati boeat
mereboet. kemenangan. Kitaorang, ajah dan
anak, mempoenjai kebisadn apakah, sampe
moesti menerima kehormatan demikian besar
dengen menjapeken Lo Thaij Soe dateng
kemari? Sesoenggoenja penjamboetan demi-
kian roepa membikin kitaorang merasa berat
sekali boeat menerima *’ :
Kemoedian Ong Siauw Hoe laloe dateng
djoempaken Beng Soe Goan, sembari djato-

ot PR

ken diri berloetoet ia membilang :

.Begimana Siauw Saij brani tjapekea Gak
Hoe Taijdjin dateng menjamboet? Oh, Siauw
Saij bakal menanggoeng dosa berat sekali.”’

Mendenger itoe oetjapan, Beng Soe Goan
merasa piloe dalem hati, sedeng aermata
dengen tiada terasa djato bertjoetjoeran. la
“angkat bangoenin pada Siauw Hoe sambil
berkata :

.Seande Siauw Lie masi idoep, tiada me-
leset lagi dia aken perolehken gelaran It Pin
Hoedjin. Tapi sekarang Siauw Lie tjoema
tinggal namanja sadja, sedeng Hian Saij masi
djoega memake teroes itoe',perbasaéin antara
mantoe dan mertoea, soenggoe membikin
hati orang rasanja antjoer sekali.”

.Leng Aij soeda membela kesoetjian boeat
goena familie Hong Hoe, masakah Siauw
Saij bisa meloepaken itog 7 Seharoesnja Siauw
Saij tiada aken menika boeat seoemoer idoep,”
begitoelah djawabnja Ong Siauw Hoe, .tapi
kerna menginget soeal toeroenan, Siauw Saij
aken terpaksa mengambil sadja saorang goen-
dik, sedeng itoe kedoedoekan sebagi bini
pertama bakaltinggal kosong, boeat memba-
les sedikit atas Leng .Aij ampoenja kesetia-
an dan kesoetjian jang soeda teroendjoek.””

.Siauw Lie toch soedamati,” berkata lagi



Soe Goan, ,apa perloenja Hian Saij moesti
berlakoe begitoe.”

Hong Hoe Keng djoega telah madjoe ka
depan, dengen menangis sedih ia membilang:

.Soenggoe tiada sekali bisa dinjana, dalem
tiga taon ampoenja tempo, bisa dihadepin
perobahan demikian roepa, jang tjoekoep
membikin orang merasa terharoe.”

..Soedalah,” menghiboer Nio Siang, ,Liat-
wie djangan bersedih poela, sekarang toch
segala keapesan soeda berlaloe, sedeng ke-
broentoengan dan kedjajaén sigra dateng me-
ngoendjoengin. Marilah kita bersama - sama
pergi djoempaken sri-baginda.”

.Ja, silahkenlah Dji- wie Taijdjin poelang
lebi doeloe,” -berkata Hong Hoe Keng, .se-
deng kitaorang aken lekas menjoesoel bla-
kangan.”

Nio Siang poen membenerken itoe perbi-
langan, maka bersama Beng Soe Goan, ia-,
orang laloe naek poela djolinja teroes balik
kombali ka dalem kota, aken lebi doeloe
dateng menoenggoe di kraton Samentara itoe
Ong Siauw Hoe soeda keloearken prenta
soepaja semoea balatentara brenti sadja di
lapangan besar, dengen diadaken larangan
keras tiada boleh mengganggoe atawa bikin
riboet pada pendoedoek negri.

2 .




— 1436 —

Sesoeda itoe, dengen membawa sekalian
panglima-panglima, mengiringin itoe barang-.
‘barang oepeti, berserta Lauw Ke Pek poenja
grobak krangkengan, begitoe djoega Tjin Saij
“Po bersama itoe 60 orang toekang-toekang
prace, Ong Siauw Hoe lantas dateng ka
pintoe Ngo Boe boeat menoenggoe titah.

Baginda laloe keloearken titah boeat si-
lahken Ong Siauw Hoe masoek mengadep,
begitoelah koetika telah berada di dalem
kraton, Siauw Hoe berloetoet di hadepan
baginda sambil mengoetjap katanija :

.Sekean lama Sin soeda menggoenaken
nama palsoe, moehoen Pihe poenja keam-
poenan atas itoe dosa dan kelantjangan.”

Seng Tjong idzinken Ong Siauw Hoe boleh
lantas bangoen berdiri, serta dipanggil dateng
lebi deket aken kemoedian selakoe menghi-
boer baginda kedengeran bersabda :
 ltoelah semoea ada Tim sendiri poenja
kekliroean jang soeda pertjaja pada moeloet
asoetan, sehingga menjebabken Keng, ajah
dan anak, moesti hadepin berbagi - bagi ke-
sengsaradn, roema tangga djadi tertjere-bere,
sebaliknja Keng ternjata. mempoenjai kese-
tizin hati jang oetoeh, tiada perna seselken
Tim poenja kesesatan, malahan soeda me-
noekar nama dateng masoek soldadoe, aken

achir - achirnja menaloekin Tiauw Sian jang
garang, soenggoelah djasa itoe tiada terkata *
besarnja. Apa adanja itoe dosa sebegimana
Keng seboetken baroesan 7"’

Ong Siauw Hoe lantas mempersembahken
itoe soerat menaloek dari Tiauw Sian, ber-
ikoet soerat tjatetan dari adanja barang-
barang oepeti. Baginda prenta Thaij Kam
aken trima baek itoe barang - barang serta
tjotjokin dengen soerat tjatetannja, kemoe-
dian masoekin dalem goedang.

Dan Siauw Hoe kombali mengoendjoekia
itoe boekoe Kong Lo Pho, dalem mana ada
tertjatet masing - masing panglima ampoenja
pahala semasa maloemken peprangan dengen
Tiauw Sian. Baginda meliat sebentar, ke-
moedian kasiken pada sacrang Thaij Kam
boeat dibawa masoek dalem astana, soepaja
nanti dengen pelahan - pelahan baginda bisa
preksa poela satoe-persatoe terlebi teliti, aken :
achirnja meoetepken gandjarannja masing-
masing panglima. :

Lagi sakali, Ong Siauw Hoe madjoe me-
rapport katanja: '

" ,,Itoe hari Sin soeda dapet tangkep Lauw
Tjiat poenja soerat resia, sebegimana dalem

~ rekest Sin telah toelis sedjelasnja; sekarang

itoe orang jang mengantar Soerat, satoe soe-

' dagar bernama Tjin Saij Po, bersama dia-
* poenja 60 anak boeah, Sin ada bawa dateng "
kemari, hareplah Pihe boleh preksa boeat
dapetken keterangan jang bener. Dan lagi
Lauw Tjiat poenja poetra kadoea, Lauw Ke
Pek, poen sekalian ada dibawa, begitoelah
mengharep Pihe poenja poetoesan.”

. Lauw Tjiat poenja niatan doerhaka soe-
da terang, berboekti dengen diapoenja toe-
lisan tangan sendiri dan tjap kebesarannja,”
bersabda baginda, ,,boeat mana, Tim soeda
prenta masoekin Lauw Tjiat dalem boei
bersama bebrapa orang sanaknja jang paling
deket dan jang berdiam dalear ini kota, aken
menoenggoe sampe koelawarganja jang di
Hoen Lam, serta San Tong Soen Boe, Peng
Djoe Tek, semoea soeda dibawa dateng ke-
mari, baroelah diadaken pemereksadn teliti
boeat kemoedian didjatoken hoekoemannia.
Samentara Tjin Saij Po bersama orangnja,
terang sekali tiada taoe soeatoe apa dalem
ini hal} bolehlah marika semoea lantas di-
merdikaken, tapi Lauw Ke Pek haroeslah
sigra dimasoekin dalem pendjara.”

Mendapet ini titah, Boe Soe poen sigra
berdjalan keloear aken melepasken pada Tjin
Saij Po serta itoe sekalian orang kapal, jang
pada berlaloe dengen mengoetjap soekoer.

Sedeng Lauw Ke Pek sigra dibawa m
ka dalem pendjara besar. b
Arkiah baginda Seng Tjong -itoe ko
telah prenta silahken Hong Hoe Keng da
Goei Hoan masoek mengadep. Kedoea pang-
lima terseboet dengen badjoe biroe dan topi
~ ketjil masoek ka dalem kraton, serta berloe-
toet di djoebin, oedjarnja: ;

,.Sin jang berdosa sesoeda kena tertawan
oleh moesoe poenja ilmoe siloeman, kerna
tiada soeka menaloek telah dikoeroeng da-
lem pendjara jang mirip noraka, setiap hari
tjoema disoegoeken satoe kali makan. Ja,
Sin berdoea telah bikin keroesakan bagi
pasoekan jang dikapalai, berarti djoega men-
datengin kehinadn heibat atas nama kebe-
saran dari keradjain, soenggoe dosa demi-
kian boekan ketjil adanja. Soekoer sekali
atas kemoerahan Pihe, jang soeda mengirim
pasoekan besar menaloekin Tiauw Sian, se-
hingga Sin berdoea dapet memandeng poela
langit dan matahari.”

Seng Tjong merasa begitoe terharoe men-
denger penoetoeran terseboet, ia lantas titah
kedoea mantri itoe boleh bangoen berdiri,
sambil dipanggil dateng lebi deket di depan
‘medja naga, kemoedian dengen soeara piloe
‘baginda bersabda:

¥

.Keng sekalian soeda tertawan lantaran

» pengaroehnja ilmoe siloeman, boekannja ker~

na sama sekali tiada mempoenijai kebisain

sebegimana satoe kapala perang. Terkoe- :

roeng di tana Hoan dengen alamin berbagl-
bagi kesengsaradn," tap1 tiada perna menoen-
doek maoepoen melinjapken kesetiadn dari
satoe mantri, soenggoe perboeatan begitoe
haroes mendapet poedjian Apalagi bisa mem-

bri pendidikan bagoes pada anak sendiri,
hingga siapa mendapet andjoeran memake’

nama palsoe boeat membela negri dan ta-
loekin moesoe. J]a, sebenernja dalem ini hal
adalah Tim jang telah berlakoe koerang adil
terhadep pada Keng sekalian, sebaliknja dari-
pada moesti menganggep Keng jang berdosa.
Samentara Lauw Tjiat jang mendjadi biang-

kladinja, nistjaja nanti dibri hoekoeman paling -

‘berat, soepaja Keng sekalian bisa. merasa
poeas.”’ :

Hong Hoe Keng dan Goei Hoan mengoe-

o

tjapken banjak trima kasi atas boedinja sri- | ‘

baginda, seraja kemoedian moendoer berdm_

di satoe sam pmg

(Aken disam'boe’ng},



